
 КЫРӞАНЪЁС

Таччы пыро пӧртэм аръёсы 
Мария Павловналэсь гожтэм кырӟанъёс. 
Соос пӧлын калыкысь, кинлэсь ке кылэм 
но аслаз малпам кырӟанъёсыз. 

Котькуд кырӟанлы сётӥське QR-код, 
кудӥз кырӟанэз кылзыны луонлык сётэ.



454 Кырӟанъёс

2011

Йыр-пыд сётон гур 

Осто, гынэ, Инь(ы)маре, Бадӟын Инь(ы)маре,
Эн(ы) кушты но, Инь(ы)маре, дышмон(ы)лы, ай-яй!
Эн(ы) кушты но, Инь(ы)маре, дышмон(ы)лы, ай-яй!

Ой, бакель кар, бакель кар(ы), вор(ы)дылэм анаймы,
Кысконо ыскал(ы) сётӥськом, талэсь бадӟынзэ(й) ум(ы) шедьтӥське. 
Кысконо ыскал(ы) сётӥськом, талэсь бадӟынзэ(й) ум(ы) шедьтӥське.

2014

Сюрес дурын тӧдьы кызьпу… 

Тазьы  1942-тӥ арын Усоос134 кырӟазы вылэм.
Ашальчи Окилэн “Сюрес дурын” кылбурезлэн калык вариантэз. 

Сюрес дурын тӧдьы кызьпу,
Эн но коралля, ой, дядие,
Эн но коралля, ой, дядие.

Ӵуж ӟег пушкын лыз сяськаос,
Эн но бичалля, ой, апае,
Эн но бичалля, ой, апае.

Гурезь кузя чилясь турым,
Эн но турналля, ой, агае,
Эн но турналля, ой, агае.

Гурезь выжийын(ы) чылкыт ошмес,
Эн но пождалля, ой, кенаке,
Эн но пождалля, ой, кенаке.

134 Удмуртиысь Алнаш ёросысь Муважи гуртлэн удмурт нимыз. 

Сюрес дурын(ы) тӧдьы кызьпу,
Со луоз мынам, ой, мугоры,
Со луоз мынам, ой, мугоры.

Ӵуж ӟег пушкын(ы) лыз сяськаос,
Со луоз мынам, ой, синьёсы,
Со луоз мынам, ой, синьёсы.

Гурезь кузя чилясь турым,
Со луоз мынам, ой, йыр(ы)сие, 
Со луоз мынам, ой, йыр(ы)сие.

Гурезь выжийын(ы) чылкыт ошмес,
Со луоз мынам синькылие, 
Со луоз мынам синькылие.

2019

Сюан гур 

Кырӟаз Буди Очикен. 

Осто гынэ, Инь(ы)маре, Бадӟын Иньмаре,
Эн(ы) кушты но, Инь(ы)маре, дышмон(ы)лы, ай-яй!
Эн(ы) кушты но, Иньмаре, дышмон(ы)лы, ай-яй!

Вылӥсь гынэ Иньмар(ы)мес йыр йыламы ӝутомы(й),
Сизьымдон но дышмонэз пыд уламы лёгомы(й),
Сизьымдон но дышмонэз пыд уламы лёгомы(й).

Учкиськоды ке но бон, тужгес учкелэ,
Эн учкелэ дышмон но синь(ы)ёсыныды(й),
Эн учкелэ дышмон но синьёсыныды.

 Дышмон но синьёсыныд учкиськоды ке, 
Синьёсады кыйсинь но мед потоз, ай-яй!
Синьёсады кыйсинь но мед потоз, ай-яй!

Ярашон гур 

Кырӟаз Буди Очикен но Пежыр Саняен.

Сэзь-сэзь гынэ кариське, пезь-пезь кариське,
Ӵукна гынэ ӝужаллясь шун(ы)ды кадь,
Ӵукна гынэ ӝужаллясь шун(ы)ды кадь.

Марлы гынэ паймиды, марлы катӥды,
Мар тамаша ужъёсыз, ой, адӟиды? 
Мар тамаша ужъёсыз, ой, адӟиды? 

Тамаша но ужъёс ук та но чик ӧвӧл,
Колямылэн узатэм пунӥёсыз,
Колямылэн узатэм пунӥёсыз,

Секталом но шуыса, ой, но секталэ,
Милям(ы) гынэ сюл(ы)мамы шудыса/шудылыса мед улоз,
Милям гынэ сюл(ы)мамы шудылыса/шудыса мед улоз.

Секталом(ы) но шу(в)ыса, ӧд-а ӧтелэ?
Киёсамы ӧвӧл ук, марзэ юом? 
Киёсамы ӧвӧл ук, мар(ы)зэ юом?

Ми анайтэк туж пичиисен кылимы но…

Пор  калык “Кече лектеш ончалеш…” гурен.

Ми анайтэк туж пичиисен кылимы но,
Атай серы мыныса, кудёкын будӥм.
Мӧзмиськеммы, дыр, ини – куамын-нильдон иськемез
Туж пичиисен пыдын адӟиськын бертылӥм.
Мӧзмиськеммы, дыр, ини – куамын-нильдон иськемез
Туж пичиисен пыдын адӟиськын бертылӥм.

Ныл(ы) рад но луи но, бизем но яськи но, 
Арлы быдэ нылпи вайыса, кадыре быриз,
Ачим вури, миськи, кышъяй, черсӥ, керттӥ,
Ужаны но ветлӥ, кызьы меда ваньмаз вуиськем?
Ачим вури, миськи, кышъяй, черсӥ, керттӥ,
Ужаны но ветлӥ, кызьы меда ваньмаз вуиськем?

Милемлы ӧй вал кутэт(ы), милемлы ӧй вал ыштан,
Дӥськутъёссэс арнялы огпол вошъямы.
Гырпумын но кышъет вал, пидэсын но кышъет вал,
Кымысъёсазы гынэ кышъетъёссы медам луы.
Гырпумын но кышъет вал, пидэсын но кышъет вал,
Кымысъёсазы гынэ кышъетъёссы медам лу.

Нылпи вуттӥськом, кожам, юртъер лэсьтӥськом, кожам,
Ужез ужаса быдтӥськом, кожам.
Уй-нунал ортче, кожам, аръёс ортчо, кожамы,
Озьы(й) ортчиллям милям дауръёсмы.
Уй-нунал ортче, кожам, аръёс ортчо, кожамы,
Озьы ортчиллям милям дауръёсмы.

Лыктӥды-а, лыктӥды-а…

Куно гурез кырӟало Патан Тоняен 
но мукет кышноосын ӵош. 

Лыктӥды-а, лыктӥды-а лыктэмъёсты потыса?
Ми ӧтимы, ми ӧтимы, ӧтемъёсмы потыса,
Ми ӧтимы, ми ӧтимы, ӧтемъёсмы потыса.

Со урам(ы)тӥ лыктӥды-а, та урамтӥ лыктӥд-а?
Мӧзмем(ы)ёсмес тодӥд-а но, асьтэс мӧзмыса лыктӥд-а? 
Мӧзмемъёсмес тодӥд-а но, асьтэс мӧзмыса лыктӥды-а?
 
Тӥ уд лыктэ ми доры но, ми ум мынэ тӥ доры,
Ку бон адӟом, ку тодмалом одӥгмес но одӥгмы? 
Ку бон адӟом, ку тодмалом одӥгмес но одӥгмы? 

Одӥгмес но, ой, одӥгмы кур ке, ӝож ке ӧм каре,
Уз лу меда, уз лу меда весь валче но улэммы? 
Уз лу меда, уз лу меда весь валче но улэммы? 

Весь валче но улэмъёсмы марлы гынэ уз луы?
Одӥг анай-атай ныл(ы)пи асьмеёс бон ӧвӧл шат? 
Одӥг анай-атай ныл(ы)пи асьмеёс бон ӧвӧл шат? 

Ӵукна шунды ӝужаллякы, шунды шоры учкиськом,
Шунды кадь ӵыжыт бамъёстэс мед аӟӟом вал шуыса,
Шунды кадь ӵыжыт бамъёстэс мед аӟӟом вал шуыса.

Тӧл тӥ палась тӧлаллякы, кылдӥськыса сылӥськом,
Пичи ке но куараостэс мед кылом вал шуыса, 
Пичи ке но куараостэс мед кылом вал шуыса.

Ӝужыт, ӝужыт гурезь йылын…

Пичи дыръяз Тӥгырмен нылъёс кырӟазы вылэм.  
Соос пӧлын ик Пислег Тоня но вал.  

Ӝужыт(ы)-ӝужыт(ы) гурезь йылын(ы) изе уй(ы)лэн пей(ы)мытэз,
Э-э-й, э-э-е-е-ей, изе уй(ы)лэн пей(ы)мытэз.

Со гурезьлэн(ы) выжиёстӥз ветло пӧртэм(ы) калыкъёс,
Эй, эй, эй, эй, ветло пӧртэм(ы) калыкъёс.

Егит пи кошке куаныса, “салдат лу(в)о” шу(в)ыса,
Эй, эй, эй, эй, “салдат лу(в)о” шу(в)ыса.

“Эн бӧрд, анай, эн бӧрд, атай, мон кошкисько кыдёке, 
Эй, эй, эй, эй, мон кошкисько кыдёке.

Утёмы асьме кунгожмес, ум(ы) сётэ тушмонъёслы,
Эй, эй, эй, эй, ум(ы) сётэ тушмонъёслы.

Мон берто гожтэт тодыса, колхоз ужез мон пукто,
Эй, эй, эй, эй, колкоз ужез мон(ы) пукто”.

“Охранять каром границез, ум сётэ буржуйёслы”,
Э-э-й, э-э-е-е-ей, “ум сётэ буржуйёслы ”.

Ой, тыраз, тыраз коробушкае…

“Ой, полна моя коробушка…” ӟуч гурен кырӟа. 
 Кылъёсызлэн авторез Николай Некрасов, крезьгурез калыклэн. 

Ой, тыраз, тыраз коробушкае, вань басмаез, пар(ы)чаез.
Жаль ӧвӧл, дыр, мусое но, молодецкой пельпумез, 
Жаль ӧвӧл, дыр, мусое но, молодецкой пельпумез.

Марья, пе, чурыт, лавкаись номыр сион-юон уг басьты.
“Мон ӧвӧл чурыт, муглы туж шырыт, тани газлэн ук кымысыз чурыт”,
“Мон ӧвӧл чурыт, муглы туж шырыт, тани газлэн кымысыз чурыт”.

“Лыкты али, Марьяе, лавкае, котькыӵе вузэ трос”, – шуэ Линае,
“Котьмардэ ик басьтысал вылэм но, газ пыртыны уксё тырос кулэ”, 
“Котьмардэ ик басьтысал вылэм но, газ пыртыны уксё тырос кулэ”.

Нянь но калач пыжыса сиисько, туэ картокка но ческыт сисько,
Ӵӧж вордӥсько, ыж вордӥсько, газ пыртыны уксё тырос кулэ, 
Ӵӧж вордӥсько, ыж вордӥсько, газ пыртыны уксё тырос кулэ. 

“Уксё люкаса кыллиськод”, – шуэ Лина. Уксё люкаса уг улӥськы. 
Субсиди уг сёто, суда но уг сёто, газ пыртыны уксё тырос кулэ,  
Субсиди уг сёто, суда но уг сёто, газ пыртыны уксё тырос кулэ.

Тау вордэм нылпиосылы, тау ёрос Гришамылы,
Уксё тыронмес тырмытӥм лэся. Ура! кема возьмам газ вуиз лэся.
Уксё тыронмес тырмытӥм лэся. Ура! кема возьмам газ вуиз лэся.

2020

Тодӥськоды-а милесьтым…

Гуртысь пересьёслэн фольклорной ансамблен малпам кырӟанзы, 
кудӥз война вылын ужамзылы сӥземын. 

Тодӥськоды-а милесьтым кызьы ю-нянь киземмес?
Тани тазьы, тани тазьы ми ю-нянез кизимы.

Тодӥськоды-а милесьтым кызьы ю-нянь уреммес? 
Тани тазьы, тани тазьы ми ю-нянез уримы. 

Тодӥськоды-а милесьтым кызьы ю-нянь араммес? 
Тани тазьы, тани тазьы ми ю-нянез арамы.

Тодӥськоды-а милесьтым кызьы ю-нянь кутсаммес? 
Тани тазьы, тани тазьы ми ю-нянез кутсамы. 

Тодӥськоды-а милесьтым кызьы, кыӵе нянь сиеммес? 
Нюлэскись нюло сулэз ми изыса ми сиимы. 
Нюлэскись нюло сулэз изыса ми сиимы. 

Тодӥськоды-а милесьтым кыччы няньмес келямы? 
Октэм-калтэм юмес-няньмес ми фыронтлы келямы. 
Октэм-калтэм юмес-няньмес ми фыронтэ келямы. 

Игорьлэн армие кошконэзлы сӥзьыса 

Ми тӥледыз армие келяськомы, 
Тӥ милемыз возьманы мынӥськоды. 
Кудды шундыӝужанэ, кудды шундыпуксёнэ,
Кудды кезьыт уйпала, кудды пӧсь лымшоре. 

Ми тӥледлы оскыса уломы,
Пеймыт уйёсмес гянь-гань изёмы.
Тӥ мыныса умой служить кароды,
Милемыз возьытэ уд уськытэлэ.
Тӥ мыныса умой служить кароды,
Милемыз возьытэ уд уськытэлэ.

Эн вунэтэ анайдэс-атайдэс,
Эн вунэтэ вордӥськем гурттэс.
Эшшо но эшшо но эн вунэтэ,
Огиньын шудэм, дышетӥськем эшъёстэс. 
Эшшо но эшшо но эн вунэтэ,
Огиньын шудэм, дышетӥськем эшъёстэс. 

Ми тӥледыз дорамы возьмаломы,
Тӥ милемыз сюдыны бертоды. 
Кудды шундыӝужанӥсь, кудды шундыпуксёнӥсь,
Кудды кезьыт уйпалась, кудды пӧсь лымшорись.
Кудды шундыӝужанӥсь, кудды шундыпуксёнӥсь,
Кудды кезьыт уйпалась, кудды пӧсь лымшорись.

Миша шундыӝужанэ, Игорь шундыпуксёнэ,
Сергеен Ёргиен – лэсьтӥськонэ. 

Тулкымъяське, тулкымъяське…

Тоня нылызлэн Красноярске быземезлы сӥзьыса. 

Тулкымъяське, тулкымъяське Енисейлэн вуэз,
Солэн мыд-мыд пал ярдураз Красноярск городэз, 
Солэн мыд-мыд пал ярдураз Красноярск городэз.

Отын улэ удмурт нылаш, чебер, веськрес мугоро.
Чайков политех техникум дипломен со мынэмын,
Чайков политех техникум дипломен со мынэмын.

Шулдыр сяськаё шур дурын гожтӥськон корказы,
Отын удмурт нылаш воштӥз астэсьтыз нимтулзэ,
Отын удмурт нылаш воштӥз астэсьтыз нимтулзэ.

Гожтӥсь ӟеч кыл верам бере, ныллэн но, пилэн но 
Анай-атайёс ӧм ворме потӥсь синьвуосмес, 
Анай-атайёс ӧм ворме потӥсь синьвуосмес. 

Удмурт нылашен ӟуч пиен ваче синьмаськизы,
Улон сюрессэс огиньын орччытын малпазы, 
Улон сюрессэс огиньын орччытын малпазы. 





476 Кырӟанъёс

Алёналы сӥзьыса 

Алёна нунокезлэн 40 уезлы малпам кырӟан. 

Ӧркемей шурлэн дуръёсаз вож бадьпуос будыло,
Со бадьпуослэн йылъёсазы ӵуж уӵыос чыр(ы)дыло,
Со бадьпуослэн йыл(ы)ёсазы ӵуж уӵыос чыр(ы)дыло.

Уӵы чыр(ы)дэм куараос гурт вылъёсыз шул(ы)дырто,
Ӝоже усем анай-атайёслэсь сюлэмъёссэс чигтыло,
Ӝоже усем анай-атайёслэсь сюлэмъёссэс чигыло.

Ӵук-ӵук шуэ ӵукна уӵы, вож бадьпуэ пуксьыкуз,
“Ой, ой” шуэ анай-атай вордэм нылпилэсь люкиськыку,
“Ой, ой” шуэ анай-атай вордэм нылпилэсь люкиськыкуз.

Усьтэ али гуль бакчадэс, гуль аӟӟымтэ мед аӟӟоз,
Эн бӧрд али сюл(ы)мыкае, мурт аӟӟонэз уд аӟӟы, 
Эн бӧрд али сюл(ы)мыкае, мурт аӟӟонэз уд аӟӟы. 

Арганьчилэн, кырезьчилэн…

“Играй гармонь” ёрос фестивальлы гожтэм кырӟан. 

Арганьчилэн, кырезьчилэн(ы) валэз дагаямын(ы) вал,
Ми сьӧры ветлӥсь пиёслэн(ы) пыдазы бигер кут вал,
Ми сьӧры ветлӥсь пиёслэн(ы) пыдазы бигер кут вал.

Ми но нылъёс, ог ёзчиос, бигер кутэн(ы) ветлӥмы,
Кут кутаны усточиос, тямысо-укмысоен, 
Кут кутаны усточиос, тямысо-укмысоен.

Ар(ы)ган шудыны тодӥсько, бассэ шудэме уг лу,
Ортчем пинял даурме берыктэме уг луы, 
Ортчем пинял даурме берыктэме уг луы.

Пыды-кукы кырыж вал но, сапег-ката ӧз кылды,
Верантэм(ы) кылме вералляй но, мыным туган ӧз кылды, 
Верантэм(ы) кылме вералляй но, мыным туган ӧз кылды.

Тырмоз, Марья, тырмоз, Марья, дугды ини зулемысь,
Тон сяна но калык тырос, соос но мед зулёзы,
Тон сяна но калык(ы) тырос, соос но мед зулёзы.

Арган басьтӥ…

2004-тӥ арын “Воршуд” фестивальлы гожтэм кырӟан. 

Арган басьтӥ, домбыро басьтӥ, Мутайлэн кадь вал басьтӥ.
Мутай кадь ке бай луысал, гын колошен ветлысал,
Мутай кадь ке бай луысал, гын колошен ветлысал.

Бибыль-бибыль бубые но куасам сирпу букое.
Дауре орчче, кадыре быре куро уӵыс калъёсын,
Дауре орчче, кадыре быре куро уӵыс калъёсын.

Кыткем тӧри, ой, валэлэн вуз карылон вакытэз,
Вузэ быремись уг бӧрдӥськы, дауре орчче куанытэк,
Вузэ быремись уг бӧрдӥськы, дауре орчче куанытэк.

Машиналэн погылянэз малы тямыс луымтэ,
Та дуннелэн ыракатэз малы тэгыз лу(в)ымтэ,
Та дуннелэн ырахатэз малы тэгыз лу(в)ымтэ.

Пароход кошке, пароход кошке, сое но аӟӟытэк кылиськом,
Ми но анай-атай нылпи, рахатэз аӟӟытэк кылиськом,
Ми но анай-атай нылпи, рахатэз аӟӟытэк кылиськом.

Пароход келя, пароход келя, пароходны курмай калабыз,
Бызда анай-атай баласы рахатны курмай калабыз, 
Бызда анай-атай баласы рахатны курмай калабыз135.

Ми вадьсӥсь ву эн омыртэ, ву ӝутыса эн сылэ, 
Ми кыдёке, ой, кошкыку, бермес учкыса эн бӧрдэ,
Ми кыдёке, ой, кошкыку, бермес учкыса эн бӧрдэ.

135 Таизэ такмакез бигер кылын кырӟаз. 

Гондыр улэ табырезэ…

Кулаке поттон вакытъёсы кылэм кырӟан. 

Гондыр улэ табырезэ ас гонъёссэ сюпсьыса, 
Кулак улэ табырезэ кубыста лым си(й)ыса, 
Кулак улэ табырезэ кубыста лым си(й)ыса.

Эй, топни нога…

Кулаке поттон вакытъёсы Кузёбайын136 кылэм кырӟан. 

Эй, топни, нога, не жалей сапога!
Мы строители колхоза, уничтожим кулака, 
Мы строители колхоза, уничтожим кулака.

136 Удмуртиысь Алнаш ёросысь Кузебаево гуртлэн удмурт нимыз. 

Гыркмас137 дурысь юа возьвыл…

Гыркмас дурысь юа возьвыл(ы) льӧмпу сяська вакытэ
Пинялъёс, люкаськыса огиньын(ы), шулдыръяськылӥм. 

Салляос но куӵосъёс, починькаос но вужгуртъёс, 
Чебер дӥськутмес дӥсяса, Юа возьвылэ васькылӥм, 
Чебер дӥськутмес дӥсяса, Юа возьвылэ васькылӥм. 

Агае армиись гожтэтаз  буртчинь лемта лэзиз вал,
Со лемтаен(ы) йырсиосме ваё пуныса мынӥ, 
Со лемтаен йырсиосме ваё пуныса мынӥ.

Починька пиос лемтаме таласа басьтын(ы) туртто,
Йырси пунэтъёсме сэрттыса, гажанэ кие сётӥ.

Гажанме ӧй адӟылы ни, мукетыныз кушласькиз,
Агайлэн лэзем лемтаез киям ӧз берыктӥськы.

Нильдон одӥг арын агайме войнае ну(в)изы, 
Ожын геройлыко быриз, синьпель лемтаез но быриз. 

Юа возез гыризы, шулдыръяськонъёс быризы,
Гыркмас гынэ Миёлэн валче чылкыт вузэ Оӵе нуэ,
Гыркмас гынэ чылкыт вузэ Миёлэн(ы) валче Оӵе нуэ.

137 Удмуртиысь Кияса ёросысь Кырыкмас шурлэн удмурт нимыз. 

Улон даур

Постолэ138 нюлэс кораны ветлыкуз кылэм гурен кырӟа.

Ӵукна зар(ы)ни шунды ӝужа, шудо нунал вордӥське,
Нунал ортче, шунды пуксе, кытын ке шунды ӝужа.

Нунал бӧр(ы)сьы нунал ортче, сизьым(ы) нунал – ог арня,
Арня бӧрсьы арня ортче, куамын нунал – ог толэзь.

Толэзь бӧр(ы)сьы толэзь ортче, дас кык толэзь – одӥг ар,
Одӥг арын ныл(ы)пи будэ, мӧй калык арез пересьме.

Аръёс бӧрсьы аръёс орччо, дас пол дас – сю ар, даур,
Сю ар, даур шер мурт улэ, пересьмытозь улон секыт, 
Сю ар, даур шер мурт улэ, пересьмыса улон секыт. 

“Укмыстон вить аресозь ул”, – шуо, “сю аресозь ул”, – шуо,
Тазалыке луысал ке, сю ар соглаш улыны.

Арлэн ниль пӧртэм дыръёсыз, котькуд дырыз туж шулдыр,
Та шулдыр югыт дуннелэсь ӵыдыса люкиськод-а? 

Тау вордэм нылпиослы, вожен-вожен юрттыло,
Соос пӧлысь Роза нылылы ваньмызлэсь секыт лыктэ, 
Соос пӧлысь Роза нылылы ваньмызлэсь секыт лыктэ. 

138 Удмуртиысь Дэри ёросысь Средний Постол гурт. 

Пересьлэн ӝожтӥськонэз 

Синьёсы аӟӟон дыр(ы)я, 
Синь(ы) сузьымонозь учко.
Пыдъёсы нуон дыр(ы)я,
Пыд(ы)ёсы чидатозь мыно. 

Синьмы аӟӟемысь ке дугдӥз,
Китӥм валтӥсь уз лу ни.
Пыды мынэмись ке дугдӥз,
Нокинь нулдӥсь уз ни лу.

Пересьёслы, пе, почёт но
Пинялъёслы, пе, сюрес.
Пересьёслы почёт быриз,
Пинялъёслы сюрес вань. 

Пинял пуке кабина(й)ын,
Пересь мынэ кузовын.
Пиналъёс пуко ӝӧк сьӧрын,
Пересьёс сыло ӧс дорын.

Кинь тодэ ини азьланяз,
Оло, пунылы кылёд.
Кинь тодэ ини азьланяз,
Оло, пунылы кылёд.

Кыӵе чебер гужем куазен…

Кыӵе чебер гужем куазен кисьмам узыен-боры,
Кисьмам узыен-боры.
Эшшо ческыт, эшшо ческыт, песокен ке пӧзьтӥськод,
Песокен ке пӧзьтӥськод.

Кыӵе чебер вож возь вылын турлы-турлы сяськаос,
Турлы-турлы сяськаос.
Эшшо чебересь, йӧноесь милям вордэм(ы) нылпиёс,
Милям вордэм нылпиёс.

Кыӵе секыт вал дышыны мурт семья(й)ын улыны,
Мурт семья(й)ын улыны.
Эшшо секыт, эшшо секыт мурт нылпи борды дышон, 
Мурт нылпи бор(ы)ды дышон.

Дядяйлы 50 арес тырмонэзлы сӥзьыса 

“Нэнӥелы” кырӟанлэн гуреныз. 

Тани нош асьмеос огазьын,
Дядяе, вордӥськем нуналад.
Котькуд ар, одӥгаз ӝытазе
Тазьы ӵош пукиськом ӝӧк сьӧрад.

Ӝӧквыл тыр сионэд-юонэд –
Ужаса, тыршыса шедьтэмед.
Казакпи кадь, оло, капчиен
Уж дорад мынӥськод на весяк.

Лэсьтылэм юртъеред сандык кадь,
Вордылэм нылпиед ӧрӟи кадь.
Кисыри вылэ кисыриед,
Витьтон уд сёты, сётод сизьымдон.
Кисыри вылэ кисыриед,
Витьтон уд сёты, сётод сизьымдон.

Милемыз бурдъяса, дядие, 
Шуд сӥзид но келяд дорисьтыд.
Орччемзэ, оло, малпаса,
Туннэ нош нюромо бамъёсыд.

Уйёстэ изьытэк малпалляд
Кызьы юртъер лэсьтом шуыса.
Уйёстэ изьытэк малпалляд
Кызьы нылпи вуттом шуыса. 

Бадӟым тау вордэм дядяйлы,
Милемыз быдэ вуттэмедлы. 
Шуд но тазалык сӥзиськомы,
Туннэ витьтон арес тырмыкуд.
Шуд но тазалык сӥзиськомы,
Туннэ витьтон арес тырмыкуд.

Ой, будэтъяй, будэтъяй вал…

1987-тӥ арын гожтэм кырӟан. 

Ой, будэтъяй, будэтъяй вал веськрес гынэ бадяр кадь,
Будыса, будыса люкиськиды тылобурдо пи сяин.

Тылобурдо лобӟылэ но, ваньмыз огине пуксе,
Асьмеос бон табырезэ ку огине луом на? 

Пичи дыр(ы)яды бӧр(ы)дӥды, “анай, ноно!” шуыса,
Мон тӥледыз лӥятылӥ ал вылам нонтылыса.

Мон табырезэ бӧрдӥсько “кызьы улом?” шуыса,
Тӥ бон шедьтоды-а меда монэ лӥятыны ӟеч кылъёс?

Монэ лӥятын ӟеч кылъёс можеть тӥ шедьтоды но,
Буйгалоз на меда мынам та ӝожомем сюлэмы? 

Пуроын139 кырӟаммы

Гуртысь пересьёслэн фольклор ансамбльзылэн репертуарысьтыз. 

Кияса ёросысь Выль Тӥгырмен калыкъёс, 
Ми лыктӥмы тӥ доры шудон-серектон понна.

Кырӟалом но вералом, чабкомы но эктомы
Огиньын шулдыръяськом, ог-огмес гажаломы. 

Улмо бамъем, льӧль ымдуръем, чебер пиос но нылъёс,
Тодматӥськелэ ваче, сюан лэсьтомы валче. 
Тодматӥськелэ ваче, сюан лэсьтомы валче. 

139 Удмуртиысь Пичи Пурга ёросысь Пуро-Можга гуртлэн удмурт нимыз. 

Вӧсьнерге гур 

Армись огпол лыктӥсь Буӟӟын нуналмы,
Вае али сабыр но кароме.

Оло, но лыктоно, оло, но лыктонтэм,
Ми пинял но визьтэмъёс лыктоно кожамы.

Пидсано пидэсы, йыбыртон(ы) кымысы
Тон понна жаль ӧвӧл, Мӧнья бӧляке.

Тӥледыз но милемыз, милемыз но тӥледыз
Инь(ы)мар(ы)мы но сётылэм(ы) яратыса.

Вае милемлы ог сюмык суръёстэс,
Тау но карыса, ми кошкомы. 

Тау но тау шыддылы-нянь(ы)дылы,
Талэсь но бадӟынзэ мед сётоз Иньмармы. 

Ярашон гур 

Вае али милесьтым, ой, но сузэрмес,
Сузэръёсмес аӟӟытэк, ми ум кошке.

Сузэр(ы), сузэр(ы) шуйськом вал, сузэр шуйськом вал,
Кемалась но ӵуж куар кадь кариллямды,
Кемалась но ӵуж куар кадь кариллямды.

Та чалмадэ но бон тон марлы изияд? 
Кунь чур(ы) бырттэм(ы) йыр(ы)сибер кожад-а? 

Та йыркерттэт но бон тон марлы керттылӥд? 
Гуриё но укотуг кожад-а? 
Гуриё но укотуг кожад-а? 

Черык сектан гур 

Кузёбайын кырӟало вылэм вылькен дорын черык сектан дыръя. 

Шундӥед но ӝужалоз бергаса-бергаса,
Сьӧд бабылес пилем(ы)зэ, ой, но сэрттыса.

Ми кырӟанмес кырӟаськом вераса-вераса,
Сюлэмисьтым(ы) кайгумес, ой, но сэрттыса. 

Ми потӥськом ураме паренэсь-паренэсь,
Ог выжие пушйылэм, ой, но шашы кадь.  

Чипчирган кадь куарамы, бадяр кадь бамъёсмы,
Милям кырӟам(ы) куарамы гурт кузя шуккиське. 

Бускель бигер кышнолэн гурез140

Сари сундагач баласы ӟиль ӟиля да ашамас,
Ашамасы ашамасын, бызнын туган ташламай,
Ашамасы ашамасын, бызнын туган ташламай.

Сандугачлар кильган бызга китырлармыкан кизга,
Сыз сандугач кидык бызга бызни чыкникан сызга, 
Сыз сандугач кидык бызга бызни чыкникан сызга.

Кызлар кия кызыл ыштан бызга карасыда юк,
Казыр(ы) кызлар узьы киля барып аласыда юк,
Казыр(ы) кызлар узьы киля барып аласыда юк.

Аллар(ы)да бул, зуллярда бул вахытындан арда бул,
Вахытларын быр(ы) бул(ы)маса, киляк пышкан алма бул,
Вахытларын быр(ы) бул(ы)маса, кирак пышкан алма бул. 
 

140 Та кырӟанэз быдэсак бигер кылын быдэстэмын. 

2021

Кузесь толалтэ ӝытъёсы…

Та гурез вӧтаз кылэм. Вӧтаз Уддяди141 кышно арганэн та гурез шудэм. 

Кузесь толалтэ ӝытъёсы укнотӥм люгыт уз пишты.
Азбар(ы)-капказь лымы луоз. Эля, тон ке шат чаклалод? 
Азбар-капказь лымы луоз. Эля, тон ке шат чаклалод? 

Липет йылъёсын но лымы луоз, мичисьсэс возьмалозы.
Быгатод на меда, Володя, липет йылэз сузяны? 
Быгатод меда на, Володя, липет вылэз сузяны? 

Тулыс жалектыса ву кошкоз, азбар-капказь вожектоз. 
Чидалод-а, Володя, Игор, атай юрттэс чаклатэк? 
Чидалод-а, Володя но Игор, атай юрттэс чаклатэк? 

Узы-боры убоёсад кулэтэм(ы) жуг-жаг потоз.
Чидалод-а меда, Розае, убоостэ урытэк? 
Чидалод-а меда, Розае, убоостэ урытэк? 

Иньвожо толэзе узыед-борыед кисьмалоз,
Чидалод-а меда, Розае, узы-боры бичатэк? 
Чидалод-а меда, Розае, узы-боры бичатэк? 

Куке но ваньды бертоды, корказьын замок ошемын луоз,
Пумитяды потӥсь уз лу, кыӵе меда луоз сюлэмды? 
Пумитяды потӥсь уз лу, кыӵе меда луоз сюлэмды? 

Арлы огпол ке но бертылод, пумитасед уз лу, замок луоз,
Чидалод-а меда, Розае, нэнэйдэ тодад вайытэк? 
Чидалод-а меда, Розае, нэнэйдэ тодад вайытэк? 

Огпол ке но нылпиёсы ваньды ӵош бертылоды но,
Корка пушкы пыроды но, шулдыр потоз-а меда? 
Корка пушкы пыроды но, шулдыр потоз-а меда? 

141 Удмуртиысь Кияса ёросысь Карамас-Пельга гуртлэн удмурт нимыз. 

Сюранай ӟеч ке но вал…

Атаезлы сӥзем кырӟан. 

Сюранай ӟеч ке но вал, атай, тыныд вазиськылӥм,
Ӝыт шудонысь пырыкумы “атай усьты” шуылӥм,
Ӝыт шудонӥсь пырыкумы “атай усьты” шуылӥм.

Котьмар киужлы усто вал, корка пушкы котьмар лэсьтӥд,
Ӝӧк, пукон, шкаф но наличник – ваньзэ лэсьтыса кельтӥд,
Ӝӧк, пукон, шкаф но наличник – ваньзэ лэсьтыса кельтӥд.

Лапас улын лэсьтӥськыкуд, ас поннад кыр(ы)ӟаса ужад,
Оже бырем(ы) кык пиёстэ, оло, кыр(ы)ӟаса верад,
Оже бырем(ы) кык пиёстэ, оло, кырӟаса верад.

Мӧйымыса нылпи вордӥд, сюдын, дӥсяны курадӟид,
Оже бырем пиёсыд понна юрттэт курыны ветлӥд,
Оже бырем пиёсыд понна юрттэт курыны ветлӥд.

Райсобесын, кышноед пинял, пинял шуыса, лэзиллям.
 Нылъёстэ судэ сёт шуыса, ӟеч кыл вераса лэзиллям, 
 Нылъёстэ судэ сёт шуыса, ӟеч кыл вераса лэзиллям.

Ожысь бертэм казакпиёслы чебер нылъёс бизизы,
Солдат кышно луыса, соос миллёнэн юрттэт басьтӥзы.

Сизьымдон аресад(ы) нильдон-витьтон иськемез пыдын лёгад.
Кунь нылъ(ы)ёсыд доры мар но со лэсьтыны ветлӥд на, 
Кунь нылъ(ы)ёсыд доры мар но со лэсьтыны ветлӥд на. 

Виль Тӥгырмен гуртлэн бераз…

Виль урамлы 60 арес тырмонэзлы сӥзьыса. 

Виль Тӥгыр(ы)мен гуртлэн бераз милям улон ураммы.
Кыдёкын(ы), палэнын шуыса, пырытэк эн кошкелэ, 
Кыдёкын(ы), палэнын шуыса, пырытэк эн кошкелэ. 

Мерттылэм но писпуосмы ураммес шулдыр каро.
Вордылэм но нылпиёсмы дорисьтымы кошкыло,
Вордылэм но нылпиёсмы дорисьтымы кошкыло.

Чик юботэм кыр бусӥе юртъеръёсмес лэсьтӥмы.
Дэмен колодец гудыса, ю(в)ыны ву поттӥмы,
Дэмен колодец гудыса, ю(в)ыны ву поттӥмы.

Улонмы туж майбыр лу(в)из, ву но газ коркаямы.
Улон гумыр вакчи кылиз, арез уг лу дугдытын,
Улон гумыр вакчи кылиз, арез уг лу дугдытын.

Милям ураммылы туэ куатьтон аресыз тыр(ы)миз.
Милемлы тямыс дасо но укмыс дасо ар(ы) тыр(ы)ме,
Милемлы тямыс дасо но укмыс дасо ар(ы) тыр(ы)ме.

Дуно, мусо гурт калыкен, нылэсь-пиесь нылпиёс,
Шудо, таза мед луоды, кема аръёс мед улоды,
Шудо, таза мед луоды, кема аръёс мед улоды.

Война дугдэмлы 30 ар тырмонлы сӥзьыса

1975-тӥ арын гуртысь пересьёслэн фольклор ансамблен малпам кырӟан, 
кудӥз сӥземын вал Бадӟым атыйкай войналэн 30 ар дугдэмезлы. 

Воргоронъёсмес келям, ми Герман войнае,
Соослэсь ужъёссэс ми асьмес ужамы,
Соослэсь ужъёссэс ми асьмес ужамы.

Милям ӧй вал трактормы, милям ӧй вал комбайнмы,
Гериен(ы) гыримы, сюрлоен арамы,
Гериен(ы) гыримы, сюрлоен арамы.

Воргоронъёсмес возьмам куамын ар ӵоже ми,
Соос ӧз бертэ ни, быризы войнае,
Соос ӧз бертэ ни, быризы войнае.

Ӝужыт(ы) гурезь бамъёсын узы-боры кисьма,
Соослэн пайёссы куар улаз куасьмылэ, 
Соослэн пайёссы куар улаз куасьмылэ.

Сьӧд нюлэс шоръёсын сьӧд сутэр кисьмалля,
Соослэн пайёссы выжияз куашкалля,  
Соослэн пайёссы выжияз куашкалля.

Лёгор агайлэн 70 арес тырмонэзлы сӥзьыса 

Аӟӟиськымон иньтые боддоре, 
Оши баӟӟым потыреттэ. 
Чеберсь, сэзесь синьёсыныд тон
Аӟӟиськод котькине, котьмае тон.
Чеберсь, сэзесь синьёсыныд тон
Аӟӟиськод котькине, котьмае тон.

Анай-атаймы кемалась ӧвӧл, 
Кышноед, нылпиед ӧвӧл.
Анай-атай нылпидэ воштыса, 
Улӥськом буре вайыса.
Анай-атай нылпидэ воштыса, 
Улӥськом буре вайыса.

Кыӵе шулдыр улэм Ож заводэд,
Ӧй тодмасал бертысал ке.
Пу коркаосыз, юртэз но ерез,
Вошто баӟӟым из коркаос.
Пу коркаосыз, юртэз-ерез,
Вошто баӟӟым из коркаос.

Туж баӟӟым ужам мотозаводэд,
Басьтэмын быдэс кварталэз.
Тонэ аӟӟонэн ялан малпаса, 
Кошкисько вӧзтӥд мон вамышъяса. 
Тонэ аӟӟонэн ялан малпаса, 
Кошкисько вӧзтӥд мон вамышъяса. 

Кикы пузаса кельтымтэ…

Апыльнапайлэн кырӟам гуреныз.

Кикы пузаса кельтымтэ, уӵы пукыса поттымтэ.
Нэнэен-атай вордӥллям, кикы сяин улыны кылим.

Виль коркасьтымы поттӥзы, пыд йыламы кельтӥзы.
Куать нылпиё анай-атай мурт дорын улыны кылим.

Секыт кайгулы чидатэк, нэнэ улонысь кошкиз.
Куать кузя вордэм нылпизэ тэльмырыны со кельтӥз.
Куать кузя вордэм нылпизэ тэльмырыны со кельтӥз.

Агайлы кызь кык арес, атаен сьӧрло кошкизы.
Апайлы дас тямыс арес, вын-сузэръёссэ утьын кылиз. 

Нянь пыжыны пизьмы ӧвӧл, апай пот пизьлэсь кӧмеч пыжылӥз.
Атаен-агаен пичи пизь вайылӥзы, шыдэ поныны шуса.

Атай бертыса, ыж гидез корка лэсьтыса кельтӥз. 
Отын ниль кузя улӥмы: апай, пичагай, Лукерья но мон.

Агай кокшиз Ож заводэ, атай кышно вылэ пыриз,
Кык пичиесьсэ нылъёссэ дораз улыны нуиз.





520 Кырӟанъёс

2022

Зарни нянь
“Баллада о хлебе” ӟуч патриотической кырӟан гурен.

Кылъёсыз Владимир Балачанлэн, крезьгурез Виктор Захарченколэн. 

Гуртын улӥсь калык музъем возиз, вал вордӥз.
Валэн гыриз, кизиз, арлы сион дасяз. 
Иньмарлы вӧсяськиз, шуныт зорзэ куриз.
Кидысысь узьым потӥз, бусыез шулдыртӥз. 
Иньмарлы вӧсяськиз, шуныт зорзэ куриз.
Кидысысь узьым потӥз, бусызэ шулдыртӥз.

Шуныт гужем ӵоже узьым чебертӥськиз,
Шепаськиз, сюрелаз, пӧсь шундыя ӵужектӥз. 
Гужем пӧсьтолэзь вуиз, ӟегез аран дыр вуиз.
Семья сюрло кутӥз, аран удыссэ мытӥз. 

Кырым бӧрсе кырым, культо шаплы тырмиз.
Культо бӧрсьы культо, пуктосъёс йылӥзы.
Шунды ӟегез куасьтӥз, кутэсэн кутсазы.
Куролэсь люкизы, тӧлӥзы, чылкыттӥзы. 
Шунды ӟегез куасьтӥз, кутэсэн кутсазы.
Куролэсь люкизы, тӧлӥзы, чылкыттӥзы. 

Атай вукое нуиз, выль ӟегез пызь изӥз.
Шумпотэменыз вукоысь кырӟаса бертӥз.
Анай выль ӟег нянь пыжиз – ох, кыӵе ческыт зыңыз! 
Ох, кыӵе ческыт! Выль ӟег пызьлэсь пыжем ӟег нянь. 
Анай выль ӟег нянь пыжиз – ох, кыӵе ческыт зыңыз! 
Ох, кыӵе ческыт! Выль ӟег пызен пыжем ӟег нянь. 

Ӝӧк сьӧры пуксисько, чупаса сиисько.
Ӝӧк сьӧрись султӥсько, шулдырак кырӟасько.
Тодад вай, тон, пие, та зарни кылъёсыз,
Нянь ваньмызлы йыр, нянь ваньмызлы йыр.
Тодад вай, тон, пие, та зарни кылъёсыз,
Нянь ваньмызлы йыр, нянь ваньмызлы йыр.

Котькыӵе дыръёс но вал, пот кӧмеч сион дыр вал.
Тау государьмылы, калач нянен сюдэ. 
Ты запомни, сынок, золотые слова -
Хлеб всему голова, хлеб всему голова. 
Ты запомни, сынок, золотые слова -
Хлеб всему голова, хлеб всему голова. 

Ой, синьёсы…

Колошурысь Ешкеев Витальлэн гуреныз малпам кырӟанэз. 

Ой, синьёсы, синьёсы кыдёкись аӟӟиськоды вал.
Пумиськыса сяна адямиез уд тодмаське ни,
Пумиськыса сяна адямиез уд тодмаське ни.

Ой, киёсы, зарни киёсы, мар ужез но ӧд ужалэ вал,
Синьёсы уг аӟӟыло но, тӥ но уд ужаське ни,
Синьёсы уг аӟӟыло но, тӥ но уд ужаське ни.

Эх, пельёсы, котьмае ик кылӥськоды вал ук но,
Куараёсыз кылӥськоды, вераськемез уд валаське,
Куараосыз кылӥськоды, вераськемез уд валаське.

Эх, пыдъёсы, куамын-нильдон иськемез кӧня лёгады.
Ниль сю метрозь ветлӥсько, со(й)излы но шумпотӥсько,
Ниль сю мет(ы)розь ветлӥсько, со(й)излы но шумпотӥсько.

Эх, сюлэмы, семья вань(ы) д(ы)рыя чик уд мӧзмиськы вал но.
Урамын но огнам, коркаам но огнам, калыклэсь мӧзмиськод, сюлэмы,
Урамын но огнам, коркаам но огнам, калыклэсь мӧзмиськод, сюлэмы.

Эк, пинял дыр…

Эк, пинял дыр, пинял дыр,
Пинял дыр шулдыръяськон дыр вал,
Шудӥмы-серектӥмы, кыр(ы)ӟамы но эктӥмы,
Шудӥмы-серектӥмы, кыр(ы)ӟамы но эктӥмы.

Быдэ вуон вакытамы война кема кыстӥськиз,
Секыт улонлы сётӥськытэк, ӝыт шудонэ потамы, 
Секыт улонлы сётӥськытэк, ӝыт шудонэ потамы.

Пичи дыръям Маня кеч вал, будэмъям каза луи,
Ӝыт шудонэ потӥсько ке, пиос “каза” шуо вал,
Ӝыт шудонэ потӥсько ке, пиос “каза” шуо вал.

“Каза” шуисьёс пӧлын ик синьмаськисьёсыз но вал,
Аслым вазьын ӧз дӥсьтылэ, эшелы вазиськизы,
 Аслым вазьын ӧз дӥсьтылэ, эшелы вазиськизы.

Огезлы но ӧй синьмаськы, огзэ но кулэ ӧй кары,
Туж кыдёкын, сьӧрлось гуртын сабырлы эше улӥз,
Туж кыдёкын, сьӧрлось гуртын сабырлы эше улӥз.

Возьдаськонме палэнтыса, арган азьын эктылӥ,
Чигем-итэм кут гозые, пыдъёсам бигер кутъёсын,
Чигем-итэм кут гозые, пыдъёсам бигер кутъёсын.

Весь бигер кут, весь бигер кут, колоша нулдэм потӥз,
Весь гурт пиёс, весь гурт пиёс, сьӧрлосьсэ аӟӟем потӥз,
Весь гурт пиёс, весь гурт пиёс, сьӧрлосьсэ аӟӟем потӥз.

Ӵош шудэм-ужам эшъёсы кемалась ӧвӧл ини,
Будэм гуртам улӥсьёс монэ тодӥсьёс ӧвӧл ни,
Будэм гуртам улӥсьёс монэ тодӥсьёс ӧвӧл ни.

Шаплы вал, туж шаян вал, верай ке оскись уз лу ни,
Таӵе каллен кылё, кузь гумыр уло шуса ӧй малпа, 
Таӵе каллен кылё, кузь гумыр уло шуса ӧй малпа. 

Пукисько но весь малпасько…
                    

                      Кузёбай пиослэн кырӟам гуренызы аслаз малпам кырӟанэз. 

Пукисько но весь малпасько, мар каром али шуисько.
Пукыса туж-туж жадисько, маро меда кароно? 
Весь пукыса туж жадисько, маро меда кароно? 

Мар ке но ужа вылэм но, ужан уг быгатӥськы.
Киуж ке но ужа вылэм, синьёсы ляб адӟыло.
Киуж ке но ужа вылэм, синьёсы ляб адӟыло.

Пичиен(ы)-пичиен(ы) шул(ы)дыр иньтӥёсыз адӟылыса ветлы вылэм.
Котьмае но адӟы вылэм но, пыд(ы)ёсы уг(ы) мыныло. 
Котьмае(й) адӟыса ветлы вылэм, пыд(ы)ёс кыдёке уг нуо.

Нуналлы быдэ урам пумозямы ветлӥсько,
Соизлы но тау карисько, озьы но быгатысал на ке. 
Соизлы но тау карисько, озьы но быгатысал на ке. 

Арган шудын пельпум уг чида, домбро шудыны чырты уг чида.
Пичи тырисьтым дышысал ке, усто арганьчи луысал.
Пичи дырисен шудысал ке, усто арганьчи луысал. 

Бускель бигер кышнолэн гурез142

Эк, яш чагым, яш чагым, яш чагым, мотор чагым.
Су буйында гатау тугыль, якырак ярмай чагым. 
Су буйында гатау тугыль, ягырак ярмай чагым.

Эк, пинял дыр, пинял дыр, пинял дыр – туж чебер дыр. 
Вудур бадьлэн куарез ӧвӧл, куар потоз, пинял дыр уз берыктӥськы. 
Вудур бадьлэн куарез ӧвӧл, куар потоз, пинял дыр уз берыктӥськы. 

Уськан чакта, уськан идык, талтырмаларга кедык.
Усьып ӟиткаш таралыштыш куш балалары кедык. 
Уськан чактын таралыктыш куш балалары кедык. 

Будӥмы вал, будӥмы вал, ог выжи(й)ысь будэм бадь кадь.
Быдэ вуса таралӥмы, тылобурдо пи сяин. 
Быдэ вуса таралӥмы, тылобурдо пи сяин. 

Атэйда карга гандыр, анэйда карга гандыр. 
Узь баласын ниг каргасын? Усь вакытын булма гандыр. 
Узь баласын ниг каргасын? Усь вакытын булма гандыр. 

Атай но меда каргам, анай но меда каргам? 
Ас нылпидэ марлы каргалод? Ас шудэд вылымтэ, дыр. 
Ас нылпидэ марлы каргалод? Ас шудэд вылымтэ, дыр. 

Туксан биш индэ, туксан биш индэ, талды индэ утмагын.
Утып китты ӟырлат бийып, уйнап кульып шатланып йырган чагым.
Утып китты ӟырлат бийып, уйнап кульып шатланып йырган чагым.

Укмыстон вить ини, укмыстон вить, жади ини нелькыса.
Даур ортчиз, кырӟай, эктӥ, шаплы мынон дыр ортчиз.

142 Татын бигер но удмурт кылын кырӟамын. 

      Бускель бигер кышнолэн гурез143

Алларда бул, зуллярда бур
Вакытын(ы) быльын барда бул.
Быр вакытларын булмаса  
Кирек пышкан алма бул. 
Быр вакытларын(ы) булмаса  
Кирек пышкан алма бул. 

Гуль но лемлет сяська но луоз,
Шудэд ке луиз, котьмар луоз.
Одӥг шудэд ӧз ке луы,
Пыжем яблок но луоз. 
Одӥг шудэд ӧз ке луы,
Пыжем яблок но луоз. 

143 Бигер но удмурт кылын кырӟамын. 

Кузёбайёслэн лекрутэз юмшатон гурзы

Кузь урам но, ой, кузя ук, мынон но, ой, сяин,
Уз сюр(ы) меда пырылыны али ке но пась капка? 

Пырылыны пась капкаос мар(ы)лы но уз сюры? 
Нарош гынэ вералляськом али ке но со кылмес.

Усьтоз ини, усьтоз ини ӵогаллям но ӧсъёссэ,
Ӝуатоз ини, ӝуатоз ини семилейной лампазэ. 

Татчы гынэ уд пырылы, кытчы но пырылод? 
Уд ведь шӧдты, уд ведь шӧдты таослэсь но ӟечъёссэ.

Ӟеч муртъёслэн(ы) ӝӧк сьӧръёсаз пуксьылэм но бере,
Ӟеч кылъёсыз вералляса пукылыны кулэ, дыр.

Оломар но сиём(ы)-ю(в)ом(ы) шу(в)ыса ӧм пыре,
Одӥг шорем нянь(ы)ёстэс шори сиём шуса пырим.
Одӥг шорем нянь(ы)ёстэс шори сиём шуса пырим.

Починькаослэн144 лекрут гурзы

Вуж кор(ы)калэн шырлык вылаз домброе кыле, шудэлэ.
Мон та уез дорын уг кӧл, валесэ кыле, кӧлэлэ.
Мон та уез дорын уг кӧл, валесэ кыле, кӧлэлэ.

Анай, самавардэ эн пукты, мынам(ы) сотэк кӧты тыр.
Анай, валесме тон эн(ы) вальы, мон туннэ дорын уг кӧл.
Анай, валесме эн вальы, мон туннэ дорын уг кӧл.

Вае мыным зарни молот, вае мыным азвесь уксё,
Вае мыным буртчинь лемта – мумыкоре чук шукко. 
Вае мыным буртчинь лемта – мумыкоре чук шукко.

Та шуккылэм но чукъёсме бертытозям возелэ,
Пуксьылэм(ы) но тузонъёссэ тылӥёсын шуккелэ.

Кыткы, атай, пар валыёстэ, усьты, анай, капкадэ,
Ми кошкомы табырезэ жиңгыртӥсь ез сюрестӥ,
 Ми кошкомы табырезэ жиңгыртӥсь ез сюрестӥ.

Эн вунэты вож турымез, эн вунэты сяськазэ,
Эн вунэты тон милемыз, ум вунэтэ ми тонэ.

Тау, анай, тау, атай, таза вор(ы)дылэм(ы)дылы,
Таза, чырккем быдэтэмдылы, армилы мынын ярай, 
Таза, чырккем быдэтэмдылы, армие мыныны ярай. 

Из казарма, ой, азьёсы салдат потэм шудыны,
Синьмыз бер(ы)тон сюрес вылын, ачиз эксэй ки улын,
Синь(ы)мыз бер(ы)тон сюрес вылын, ачиз эксэй ки улын.

Из казарма, ой, азьёсын вуэз ке луысал, пыласькысал.
Ог(ы) нунал но ӧй улысал, сюй ултӥ сюрес луысал ке.

Из казарма из выжо но, соин отын из дуно.
Оломар но ужасал но, мынам пинял йыр(ы) дуно.

144 Удмуртиысь Кияса ёросысь Нижняя Малая Салья гуртлэн удмурт нимыз. 

2023

Балалайка-домбыро 

Балалайка-домбыро кинь меда сое шудэ?
Быгатыса, быгатытэк Марья домбыро шудэ,
Быгатыса, быгатытэк Марья домбыро шудэ.

Балалайка-домбыро кинь меда азяз эктэ? 
Телевидение ветлэ, ку пересьёс эктӥзы,
Телевидение ветлэ, ку пересьёс эктӥзы.

Балалайка-домбыро кинь меда вӧзаз кыр(ы)ӟа?
Ачиз ик лушкем шудэ но, ачиз ик лушкем кыр(ы)ӟа,
Ачиз ик лушкем шудэ но, ачиз ик лушкем кыр(ы)ӟа.

Арганьчи но кырезьчи 

Арганьчи но кырезьчи кинь меда сое шудэ? 
Быгатыса, быгатытэк Марья арганэн шудэ,
Быгатыса, быгатытэк Марья арганэн шудэ.

Арганьчи-кырезьчи кинь меда азяз эктэ?
Галяен но Надяен куке соку эктыло, 
Галяен но Надяен куке соку эктыло.

Арганьчи-кырезьчи кинь меда вӧзаз кырӟа? 
Ачиз ик лушкем шудэ но, ачиз ик лушкем кыр(ы)ӟа,
Ачиз ик лушкем шудэ но, ачиз ик лушкем кыр(ы)ӟа.

Жажык ветлэ пастухын…

Кузёбайысь пиосмуртлэн гуреныз аслаз малпам кырӟанэз. 
Нырысетӥ куплетэз Кузёбайысь пиосмуртлэн. 

Жажык ветлэ пастухын ӝужыт гурезь йылъёстӥ,
Мон ветлӥсько куно(й)ын ӝӧк сьӧрисен ӝӧк сьӧртӥ.

Урам кузя мынӥсько, укноосы учкисько,
Кинь ке уз мичиськы-а, пырыны уз косы-а? 

Нокинь но уг мичиськы, нокинь пырын уг косы.
Пырын косӥсь ке лусал, пырыса ӟабыльтысал.

Азьлане вамыштӥсько, урамын кык пуныос,
Соос монэ тодмало, мон шоры уг утыло. 

Урам пуме кинь ке но велосипедэн лыктэ,
Пуны бызьыса мынӥз, ураме пырыны уг лэзь.

Чаль, кучае, мон доры лыктӥсез пырыны лэзь,
Куча мон доры лыктӥз, пияш ураме пыриз. 

Эшез доры со дугдӥз, мон но со доры мынӥ,
Пияшен тодматӥськи, кинлэн нуныкез тодӥ.

Городын улӥсь нуныкъёс гужем гуртамы лыкто,
Гурт пиосын эшъясько, куспазы тупаса уло.

Пи кошкиз лыктэм сюрестӥз, мон но ас дорам бертӥ,
Одӥг эше лусал ке, огшап урамын пукысал.

Эк, сюресъёс…

Колошурысь Ешкеев Витальлэн гуреныз 
малпам кырӟанэз. 

Эк, сюресъёс, кузь сюресъёс, кудпала но уг мыно.
Котькуд пала мынӥсь сюресэз кӧня пыдын лёгамы.
Котькуд пала мынӥсь сюресэз кӧня пыдын лёгамы.

Улон ог иньтӥяз уг сыл, улон азьлане мынэ.
Милям гуртамы но каллен, каллен асфальт сюрес матэктэ. 
Милям но гуртмылы матэ каллен асфальт сюрес матэктэ. 

Эй, анае, эй, атае, номыр ӟечез ӧд адӟе.
Пиосы, эмеспиёсы монэ машинаен нулдо.
Пиосы, эмеспиёсы монэ машинаен нулдо.

Вольыт асфальт сюрес вылтӥ машина шыр гынэ нуэ.
Кӧки(й)ын кадь веттаськыса, машинаен мыноно. 
Кӧки(й)ын кадь веттаськыса, машинаен мыноно. 

Нуналлы быдэ калыкъёс ӵукна ужаны кошко.
Ӵуклы быдэ вань калыклы шудо, вольыт сюрес сӥзисько.
Ӵуклы быдэ вань калыклы вольыт, шудо сюрес сӥзисько.

Гуртмы улоз на меда…

Кылбур но пӧрмоз меда но, кыр(ы)ӟан но пӧрмоз меда? 
Верано кыл(ы)ёсме вераны быгато меда? 
Верано кыл(ы)ёсме вераны быгато меда? 

Урам пуме потӥсько, котыр улосэз учкисько.
Котыр улос шул(ы)дыр, огезлы кӧт уг тыр.

Шул(ы)дыр(ы) гуретыса тракторъёс бусыез уг гыро,
Нянен(ы) сюдӥсь музъем вылэ нюлэс будэ.

Ӝытэз-ӵукен ферма палась мотор куара уг кылӥськы,
Тыр(ы)шись киёсын лэсьтэм гидьёс куашкало.

Колхоз быриз, гурт калык ужтэк кылиз,
Кинь кытчы быгатэ, отчы ужаны ветлэ.

Коркалы быдэ вить но куать нылпи вор(ы)дӥм, будэтӥм.
Ныл(ы)пиёсмы кошкизы, анайёс оген(ы) кылим, 
Нылпиёсмы кошкизы, анайёс оген кылимы. 

Оген кылем анайёс песяй, ӵужанай луимы.
Соос улонысь кошко, юртьёс ворсасько.

Урам(ы)лы но быдэ шул(ы)дыр ныл(ы)пи куара уг кылӥськы.
Пинялъёс городэ кошко, нуныкъёс отын будо,
Пинялъёс городэ кошко, нуныкъёс отын(ы) будо.

Гур(ы)тын улӥсь кал(ы)к(ы)мы кулэсме но кулэсме,
Та шул(ы)дыр Тӥгыр(ы)мен гуртмы улоз на меда? 
Та шул(ы)дыр Тӥгыр(ы)мен гуртмы улоз на меда? 

Атайлэн гурез 

Атаез куноосты куноякуз та гурен кырӟа вылэм. 

Яратӥсько чай юыны чечиен, сакырен,
Яратӥсько туганъёсын вал(ы)че улын,
Яратӥсько туганъёсын вал(ы)че улын.

Тӥ уд куштэ милемыз, ми (й)ум куштэ тӥледыз.
Тӥ куштоды кожаса, ми кур(ы)даськом, 
Тӥ куштоды кожаса, ми кур(ы)даськом.

Улмоен но ӝыӊинь ук, ул(ы)мо сиён(ы) палэсэ.
Мынам ӧй вал си(й)ыны эсэспе,
Мынам ӧй вал си(й)ыны эсэспе.

Иськемен но ӝыӊинь ук, яратон туганэ,
Мынам ӧй вал люкиськыны эсэпе,
Мынам ӧвӧл люкиськыны эсэпе.

Тӥледын но милемыз, милемын тӥледыз
Яратыса сётылэм Инь(ы)мармы,
Яратыса сётылэм Инь(ы)мармы.

Надёжа сюранайлэн гурез 

Бигер гур.

Машиналэн(ы) погылянэз мар(ы)лы тямыс луым(ы)тэ? 
Та дуннелэн ырахатэз мар(ы)лы тэгыз(ы) луым(ы)тэ? 
Та дуннелэн ырахатэз мар(ы)лы тэгыз(ы) луым(ы)тэ? 

Узы-боры пуд(ы) выжие выдыса изись вань(ы) меда? 
Мон(ы) тӥледыз весь малпасько, монэ малпась вань меда? 
Мон(ы) тӥледыз весь малпасько, монэ малпась вань меда? 

Улмопуэ тубысал но, улмоез йӧтэ пельпуңам.
Туган(ы) доры мынысал но, возьытэз лыктэ баң вылам,
Туган(ы) доры мынысал но, возьытэз лыктэ баң вылам.

Ӵукна султӥ, вулы мынӥ, вож ведраме кутыса,
Карнан(ы) пуңам уӵы пуксиз, мар адӟонэ вань меда? 
Карнан(ы) пуңам уӵы пуксиз, мар адӟонэ вань меда? 

Баӟӟын агайлэн гурез 

Котырес кыралын котырес кузьыли муӵ, котыраз боры сяськаез.
Бориез кисьмалоз, бичасез уз лу, мынэсьтым мӧзмемме тодӥсь уз лу. 
Бориез кисьмалоз, бичасез уз лу, мынэсьтым мӧзмемме тодӥсь уз лу. 

Бибыль-бибыль бубие но куасам сирпу букое.
Дауре ортче, кадыре быре куро уӵыс калъёсын. 
Дауре ортче, кадыре быре куро уӵыс калъёсын. 

Узӥен-бориен Кам(ы)дур сутэрез, юри ке ӧд мыны, ку бичалод? 
Тӥ яратон туган(ы)ёсын, юри ке ӧд мыны, ку адӟиськод? 
Тӥ яратон туганъёсын, юри ке ӧд лыктэ, ку адӟиськод?  
 
Ми вадьсӥсь ву эн омыртэ, ву ӝутыса эн сылэ.
Ми кыдёке, ой, кошкыку, бермес учкыса эн бӧр(ы)дэ. 
Ми кыдёке, ой, кошкыку, бермес учкыса эн бӧр(ы)дэ. 

Ӵуж но дӥсяй, бездылӥз но, вож но дӥсяй, бездылӥз.
Берпумъёссэ лыз дӥсяй но, ортчиз пинял дауре.
Берпумъёссэ лыз дӥсяй но, ортчиз пинял дауре.

Виль Тӥгырменӥсен Гыркмас дорозь

Гуртмы нюлэс дурын сылэ, урамись нюлэскы пыроно. 
Гуртмы вӧзӥсь нюлэскын кинез но, маиз но ӧвӧл. 

Узыез но бориез, ягмульы, кудымульы, 
Сутэрез но, эмезез но, уно пӧртэм губиёс.

Писпу улвайёс вылын пӧртэм тылобурдо куара. 
Музъем вылтӥ, сюрес вамен венё ӵушъял питыра. 

Ческыт зыңо пужым нюлэс делянкаё-делянкаё. 
Кияса шур дуре вуэмез шӧдоно ик ӧвӧл. 

Кияса шурез потыса, сяськаё пичи возь кыр. 
Сюро-ваё чебер сюро куддыр койыкъёс ортчо. 

Кузь пыросегез пырыса, пипуос шильыр каро. 
Оло, куспазы верасько, оло, монэ серекъяло. 

Кузь нюлэс сюресэз потон сяин, котькыӵе иньтӥез вань. 
Нюро иньтӥе вуиськод ке, урдэстӥз потын луэ. 

Мошкинь кыре потыса, Гыркмас шур дуре вуытэк, 
Кык туриос котьку ик но тыпыр-тапыр эктыло. 

Быдӟынэсь пудъёсынызы музъем вылэ топ! лёго. 
Бурдъёссэс чебер вӧлъяса, тюрли-тюрли кырӟаса. 

Дасо иськем нюлэсэз потытозь, ӧжыт адӟоно. 
Та нюлэс шыкыс ваньбурез ваньмылы утьыны кулэ. 
Та нюлэс шыкыс ваньбурез ваньмылы утьыны кулэ. 

Гыркмас шурез потыса, нош ик нюлэстӥ потоно. 
Тур шудонэ потэм бере, Неннюкозь иськем мыноно. 

2011

Йыр-пыд сётон гур 

Осто, гынэ, Инь(ы)маре, Бадӟын Инь(ы)маре,
Эн(ы) кушты но, Инь(ы)маре, дышмон(ы)лы, ай-яй!
Эн(ы) кушты но, Инь(ы)маре, дышмон(ы)лы, ай-яй!

Ой, бакель кар, бакель кар(ы), вор(ы)дылэм анаймы,
Кысконо ыскал(ы) сётӥськом, талэсь бадӟынзэ(й) ум(ы) шедьтӥське. 
Кысконо ыскал(ы) сётӥськом, талэсь бадӟынзэ(й) ум(ы) шедьтӥське.

2014

Сюрес дурын тӧдьы кызьпу… 

Тазьы  1942-тӥ арын Усоос134 кырӟазы вылэм.
Ашальчи Окилэн “Сюрес дурын” кылбурезлэн калык вариантэз. 

Сюрес дурын тӧдьы кызьпу,
Эн но коралля, ой, дядие,
Эн но коралля, ой, дядие.

Ӵуж ӟег пушкын лыз сяськаос,
Эн но бичалля, ой, апае,
Эн но бичалля, ой, апае.

Гурезь кузя чилясь турым,
Эн но турналля, ой, агае,
Эн но турналля, ой, агае.

Гурезь выжийын(ы) чылкыт ошмес,
Эн но пождалля, ой, кенаке,
Эн но пождалля, ой, кенаке.

134 Удмуртиысь Алнаш ёросысь Муважи гуртлэн удмурт нимыз. 

Сюрес дурын(ы) тӧдьы кызьпу,
Со луоз мынам, ой, мугоры,
Со луоз мынам, ой, мугоры.

Ӵуж ӟег пушкын(ы) лыз сяськаос,
Со луоз мынам, ой, синьёсы,
Со луоз мынам, ой, синьёсы.

Гурезь кузя чилясь турым,
Со луоз мынам, ой, йыр(ы)сие, 
Со луоз мынам, ой, йыр(ы)сие.

Гурезь выжийын(ы) чылкыт ошмес,
Со луоз мынам синькылие, 
Со луоз мынам синькылие.

2019

Сюан гур 

Кырӟаз Буди Очикен. 

Осто гынэ, Инь(ы)маре, Бадӟын Иньмаре,
Эн(ы) кушты но, Инь(ы)маре, дышмон(ы)лы, ай-яй!
Эн(ы) кушты но, Иньмаре, дышмон(ы)лы, ай-яй!

Вылӥсь гынэ Иньмар(ы)мес йыр йыламы ӝутомы(й),
Сизьымдон но дышмонэз пыд уламы лёгомы(й),
Сизьымдон но дышмонэз пыд уламы лёгомы(й).

Учкиськоды ке но бон, тужгес учкелэ,
Эн учкелэ дышмон но синь(ы)ёсыныды(й),
Эн учкелэ дышмон но синьёсыныды.

 Дышмон но синьёсыныд учкиськоды ке, 
Синьёсады кыйсинь но мед потоз, ай-яй!
Синьёсады кыйсинь но мед потоз, ай-яй!

Ярашон гур 

Кырӟаз Буди Очикен но Пежыр Саняен.

Сэзь-сэзь гынэ кариське, пезь-пезь кариське,
Ӵукна гынэ ӝужаллясь шун(ы)ды кадь,
Ӵукна гынэ ӝужаллясь шун(ы)ды кадь.

Марлы гынэ паймиды, марлы катӥды,
Мар тамаша ужъёсыз, ой, адӟиды? 
Мар тамаша ужъёсыз, ой, адӟиды? 

Тамаша но ужъёс ук та но чик ӧвӧл,
Колямылэн узатэм пунӥёсыз,
Колямылэн узатэм пунӥёсыз,

Секталом но шуыса, ой, но секталэ,
Милям(ы) гынэ сюл(ы)мамы шудыса/шудылыса мед улоз,
Милям гынэ сюл(ы)мамы шудылыса/шудыса мед улоз.

Секталом(ы) но шу(в)ыса, ӧд-а ӧтелэ?
Киёсамы ӧвӧл ук, марзэ юом? 
Киёсамы ӧвӧл ук, мар(ы)зэ юом?

Ми анайтэк туж пичиисен кылимы но…

Пор  калык “Кече лектеш ончалеш…” гурен.

Ми анайтэк туж пичиисен кылимы но,
Атай серы мыныса, кудёкын будӥм.
Мӧзмиськеммы, дыр, ини – куамын-нильдон иськемез
Туж пичиисен пыдын адӟиськын бертылӥм.
Мӧзмиськеммы, дыр, ини – куамын-нильдон иськемез
Туж пичиисен пыдын адӟиськын бертылӥм.

Ныл(ы) рад но луи но, бизем но яськи но, 
Арлы быдэ нылпи вайыса, кадыре быриз,
Ачим вури, миськи, кышъяй, черсӥ, керттӥ,
Ужаны но ветлӥ, кызьы меда ваньмаз вуиськем?
Ачим вури, миськи, кышъяй, черсӥ, керттӥ,
Ужаны но ветлӥ, кызьы меда ваньмаз вуиськем?

Милемлы ӧй вал кутэт(ы), милемлы ӧй вал ыштан,
Дӥськутъёссэс арнялы огпол вошъямы.
Гырпумын но кышъет вал, пидэсын но кышъет вал,
Кымысъёсазы гынэ кышъетъёссы медам луы.
Гырпумын но кышъет вал, пидэсын но кышъет вал,
Кымысъёсазы гынэ кышъетъёссы медам лу.

Нылпи вуттӥськом, кожам, юртъер лэсьтӥськом, кожам,
Ужез ужаса быдтӥськом, кожам.
Уй-нунал ортче, кожам, аръёс ортчо, кожамы,
Озьы(й) ортчиллям милям дауръёсмы.
Уй-нунал ортче, кожам, аръёс ортчо, кожамы,
Озьы ортчиллям милям дауръёсмы.

Лыктӥды-а, лыктӥды-а…

Куно гурез кырӟало Патан Тоняен 
но мукет кышноосын ӵош. 

Лыктӥды-а, лыктӥды-а лыктэмъёсты потыса?
Ми ӧтимы, ми ӧтимы, ӧтемъёсмы потыса,
Ми ӧтимы, ми ӧтимы, ӧтемъёсмы потыса.

Со урам(ы)тӥ лыктӥды-а, та урамтӥ лыктӥд-а?
Мӧзмем(ы)ёсмес тодӥд-а но, асьтэс мӧзмыса лыктӥд-а? 
Мӧзмемъёсмес тодӥд-а но, асьтэс мӧзмыса лыктӥды-а?
 
Тӥ уд лыктэ ми доры но, ми ум мынэ тӥ доры,
Ку бон адӟом, ку тодмалом одӥгмес но одӥгмы? 
Ку бон адӟом, ку тодмалом одӥгмес но одӥгмы? 

Одӥгмес но, ой, одӥгмы кур ке, ӝож ке ӧм каре,
Уз лу меда, уз лу меда весь валче но улэммы? 
Уз лу меда, уз лу меда весь валче но улэммы? 

Весь валче но улэмъёсмы марлы гынэ уз луы?
Одӥг анай-атай ныл(ы)пи асьмеёс бон ӧвӧл шат? 
Одӥг анай-атай ныл(ы)пи асьмеёс бон ӧвӧл шат? 

Ӵукна шунды ӝужаллякы, шунды шоры учкиськом,
Шунды кадь ӵыжыт бамъёстэс мед аӟӟом вал шуыса,
Шунды кадь ӵыжыт бамъёстэс мед аӟӟом вал шуыса.

Тӧл тӥ палась тӧлаллякы, кылдӥськыса сылӥськом,
Пичи ке но куараостэс мед кылом вал шуыса, 
Пичи ке но куараостэс мед кылом вал шуыса.



466 Кырӟанъёс

Ӝужыт, ӝужыт гурезь йылын…

Пичи дыръяз Тӥгырмен нылъёс кырӟазы вылэм.  
Соос пӧлын ик Пислег Тоня но вал.  

Ӝужыт(ы)-ӝужыт(ы) гурезь йылын(ы) изе уй(ы)лэн пей(ы)мытэз,
Э-э-й, э-э-е-е-ей, изе уй(ы)лэн пей(ы)мытэз.

Со гурезьлэн(ы) выжиёстӥз ветло пӧртэм(ы) калыкъёс,
Эй, эй, эй, эй, ветло пӧртэм(ы) калыкъёс.

Егит пи кошке куаныса, “салдат лу(в)о” шу(в)ыса,
Эй, эй, эй, эй, “салдат лу(в)о” шу(в)ыса.

“Эн бӧрд, анай, эн бӧрд, атай, мон кошкисько кыдёке, 
Эй, эй, эй, эй, мон кошкисько кыдёке.

Утёмы асьме кунгожмес, ум(ы) сётэ тушмонъёслы,
Эй, эй, эй, эй, ум(ы) сётэ тушмонъёслы.

Мон берто гожтэт тодыса, колхоз ужез мон пукто,
Эй, эй, эй, эй, колкоз ужез мон(ы) пукто”.

“Охранять каром границез, ум сётэ буржуйёслы”,
Э-э-й, э-э-е-е-ей, “ум сётэ буржуйёслы ”.

Ой, тыраз, тыраз коробушкае…

“Ой, полна моя коробушка…” ӟуч гурен кырӟа. 
 Кылъёсызлэн авторез Николай Некрасов, крезьгурез калыклэн. 

Ой, тыраз, тыраз коробушкае, вань басмаез, пар(ы)чаез.
Жаль ӧвӧл, дыр, мусое но, молодецкой пельпумез, 
Жаль ӧвӧл, дыр, мусое но, молодецкой пельпумез.

Марья, пе, чурыт, лавкаись номыр сион-юон уг басьты.
“Мон ӧвӧл чурыт, муглы туж шырыт, тани газлэн ук кымысыз чурыт”,
“Мон ӧвӧл чурыт, муглы туж шырыт, тани газлэн кымысыз чурыт”.

“Лыкты али, Марьяе, лавкае, котькыӵе вузэ трос”, – шуэ Линае,
“Котьмардэ ик басьтысал вылэм но, газ пыртыны уксё тырос кулэ”, 
“Котьмардэ ик басьтысал вылэм но, газ пыртыны уксё тырос кулэ”.

Нянь но калач пыжыса сиисько, туэ картокка но ческыт сисько,
Ӵӧж вордӥсько, ыж вордӥсько, газ пыртыны уксё тырос кулэ, 
Ӵӧж вордӥсько, ыж вордӥсько, газ пыртыны уксё тырос кулэ. 

“Уксё люкаса кыллиськод”, – шуэ Лина. Уксё люкаса уг улӥськы. 
Субсиди уг сёто, суда но уг сёто, газ пыртыны уксё тырос кулэ,  
Субсиди уг сёто, суда но уг сёто, газ пыртыны уксё тырос кулэ.

Тау вордэм нылпиосылы, тау ёрос Гришамылы,
Уксё тыронмес тырмытӥм лэся. Ура! кема возьмам газ вуиз лэся.
Уксё тыронмес тырмытӥм лэся. Ура! кема возьмам газ вуиз лэся.

2020

Тодӥськоды-а милесьтым…

Гуртысь пересьёслэн фольклорной ансамблен малпам кырӟанзы, 
кудӥз война вылын ужамзылы сӥземын. 

Тодӥськоды-а милесьтым кызьы ю-нянь киземмес?
Тани тазьы, тани тазьы ми ю-нянез кизимы.

Тодӥськоды-а милесьтым кызьы ю-нянь уреммес? 
Тани тазьы, тани тазьы ми ю-нянез уримы. 

Тодӥськоды-а милесьтым кызьы ю-нянь араммес? 
Тани тазьы, тани тазьы ми ю-нянез арамы.

Тодӥськоды-а милесьтым кызьы ю-нянь кутсаммес? 
Тани тазьы, тани тазьы ми ю-нянез кутсамы. 

Тодӥськоды-а милесьтым кызьы, кыӵе нянь сиеммес? 
Нюлэскись нюло сулэз ми изыса ми сиимы. 
Нюлэскись нюло сулэз изыса ми сиимы. 

Тодӥськоды-а милесьтым кыччы няньмес келямы? 
Октэм-калтэм юмес-няньмес ми фыронтлы келямы. 
Октэм-калтэм юмес-няньмес ми фыронтэ келямы. 

Игорьлэн армие кошконэзлы сӥзьыса 

Ми тӥледыз армие келяськомы, 
Тӥ милемыз возьманы мынӥськоды. 
Кудды шундыӝужанэ, кудды шундыпуксёнэ,
Кудды кезьыт уйпала, кудды пӧсь лымшоре. 

Ми тӥледлы оскыса уломы,
Пеймыт уйёсмес гянь-гань изёмы.
Тӥ мыныса умой служить кароды,
Милемыз возьытэ уд уськытэлэ.
Тӥ мыныса умой служить кароды,
Милемыз возьытэ уд уськытэлэ.

Эн вунэтэ анайдэс-атайдэс,
Эн вунэтэ вордӥськем гурттэс.
Эшшо но эшшо но эн вунэтэ,
Огиньын шудэм, дышетӥськем эшъёстэс. 
Эшшо но эшшо но эн вунэтэ,
Огиньын шудэм, дышетӥськем эшъёстэс. 

Ми тӥледыз дорамы возьмаломы,
Тӥ милемыз сюдыны бертоды. 
Кудды шундыӝужанӥсь, кудды шундыпуксёнӥсь,
Кудды кезьыт уйпалась, кудды пӧсь лымшорись.
Кудды шундыӝужанӥсь, кудды шундыпуксёнӥсь,
Кудды кезьыт уйпалась, кудды пӧсь лымшорись.

Миша шундыӝужанэ, Игорь шундыпуксёнэ,
Сергеен Ёргиен – лэсьтӥськонэ. 

Тулкымъяське, тулкымъяське…

Тоня нылызлэн Красноярске быземезлы сӥзьыса. 

Тулкымъяське, тулкымъяське Енисейлэн вуэз,
Солэн мыд-мыд пал ярдураз Красноярск городэз, 
Солэн мыд-мыд пал ярдураз Красноярск городэз.

Отын улэ удмурт нылаш, чебер, веськрес мугоро.
Чайков политех техникум дипломен со мынэмын,
Чайков политех техникум дипломен со мынэмын.

Шулдыр сяськаё шур дурын гожтӥськон корказы,
Отын удмурт нылаш воштӥз астэсьтыз нимтулзэ,
Отын удмурт нылаш воштӥз астэсьтыз нимтулзэ.

Гожтӥсь ӟеч кыл верам бере, ныллэн но, пилэн но 
Анай-атайёс ӧм ворме потӥсь синьвуосмес, 
Анай-атайёс ӧм ворме потӥсь синьвуосмес. 

Удмурт нылашен ӟуч пиен ваче синьмаськизы,
Улон сюрессэс огиньын орччытын малпазы, 
Улон сюрессэс огиньын орччытын малпазы. 

Алёналы сӥзьыса 

Алёна нунокезлэн 40 уезлы малпам кырӟан. 

Ӧркемей шурлэн дуръёсаз вож бадьпуос будыло,
Со бадьпуослэн йылъёсазы ӵуж уӵыос чыр(ы)дыло,
Со бадьпуослэн йыл(ы)ёсазы ӵуж уӵыос чыр(ы)дыло.

Уӵы чыр(ы)дэм куараос гурт вылъёсыз шул(ы)дырто,
Ӝоже усем анай-атайёслэсь сюлэмъёссэс чигтыло,
Ӝоже усем анай-атайёслэсь сюлэмъёссэс чигыло.

Ӵук-ӵук шуэ ӵукна уӵы, вож бадьпуэ пуксьыкуз,
“Ой, ой” шуэ анай-атай вордэм нылпилэсь люкиськыку,
“Ой, ой” шуэ анай-атай вордэм нылпилэсь люкиськыкуз.

Усьтэ али гуль бакчадэс, гуль аӟӟымтэ мед аӟӟоз,
Эн бӧрд али сюл(ы)мыкае, мурт аӟӟонэз уд аӟӟы, 
Эн бӧрд али сюл(ы)мыкае, мурт аӟӟонэз уд аӟӟы. 

Арганьчилэн, кырезьчилэн…

“Играй гармонь” ёрос фестивальлы гожтэм кырӟан. 

Арганьчилэн, кырезьчилэн(ы) валэз дагаямын(ы) вал,
Ми сьӧры ветлӥсь пиёслэн(ы) пыдазы бигер кут вал,
Ми сьӧры ветлӥсь пиёслэн(ы) пыдазы бигер кут вал.

Ми но нылъёс, ог ёзчиос, бигер кутэн(ы) ветлӥмы,
Кут кутаны усточиос, тямысо-укмысоен, 
Кут кутаны усточиос, тямысо-укмысоен.

Ар(ы)ган шудыны тодӥсько, бассэ шудэме уг лу,
Ортчем пинял даурме берыктэме уг луы, 
Ортчем пинял даурме берыктэме уг луы.

Пыды-кукы кырыж вал но, сапег-ката ӧз кылды,
Верантэм(ы) кылме вералляй но, мыным туган ӧз кылды, 
Верантэм(ы) кылме вералляй но, мыным туган ӧз кылды.

Тырмоз, Марья, тырмоз, Марья, дугды ини зулемысь,
Тон сяна но калык тырос, соос но мед зулёзы,
Тон сяна но калык(ы) тырос, соос но мед зулёзы.

Арган басьтӥ…

2004-тӥ арын “Воршуд” фестивальлы гожтэм кырӟан. 

Арган басьтӥ, домбыро басьтӥ, Мутайлэн кадь вал басьтӥ.
Мутай кадь ке бай луысал, гын колошен ветлысал,
Мутай кадь ке бай луысал, гын колошен ветлысал.

Бибыль-бибыль бубые но куасам сирпу букое.
Дауре орчче, кадыре быре куро уӵыс калъёсын,
Дауре орчче, кадыре быре куро уӵыс калъёсын.

Кыткем тӧри, ой, валэлэн вуз карылон вакытэз,
Вузэ быремись уг бӧрдӥськы, дауре орчче куанытэк,
Вузэ быремись уг бӧрдӥськы, дауре орчче куанытэк.

Машиналэн погылянэз малы тямыс луымтэ,
Та дуннелэн ыракатэз малы тэгыз лу(в)ымтэ,
Та дуннелэн ырахатэз малы тэгыз лу(в)ымтэ.

Пароход кошке, пароход кошке, сое но аӟӟытэк кылиськом,
Ми но анай-атай нылпи, рахатэз аӟӟытэк кылиськом,
Ми но анай-атай нылпи, рахатэз аӟӟытэк кылиськом.

Пароход келя, пароход келя, пароходны курмай калабыз,
Бызда анай-атай баласы рахатны курмай калабыз, 
Бызда анай-атай баласы рахатны курмай калабыз135.

Ми вадьсӥсь ву эн омыртэ, ву ӝутыса эн сылэ, 
Ми кыдёке, ой, кошкыку, бермес учкыса эн бӧрдэ,
Ми кыдёке, ой, кошкыку, бермес учкыса эн бӧрдэ.

135 Таизэ такмакез бигер кылын кырӟаз. 

Гондыр улэ табырезэ…

Кулаке поттон вакытъёсы кылэм кырӟан. 

Гондыр улэ табырезэ ас гонъёссэ сюпсьыса, 
Кулак улэ табырезэ кубыста лым си(й)ыса, 
Кулак улэ табырезэ кубыста лым си(й)ыса.

Эй, топни нога…

Кулаке поттон вакытъёсы Кузёбайын136 кылэм кырӟан. 

Эй, топни, нога, не жалей сапога!
Мы строители колхоза, уничтожим кулака, 
Мы строители колхоза, уничтожим кулака.

136 Удмуртиысь Алнаш ёросысь Кузебаево гуртлэн удмурт нимыз. 

Гыркмас137 дурысь юа возьвыл…

Гыркмас дурысь юа возьвыл(ы) льӧмпу сяська вакытэ
Пинялъёс, люкаськыса огиньын(ы), шулдыръяськылӥм. 

Салляос но куӵосъёс, починькаос но вужгуртъёс, 
Чебер дӥськутмес дӥсяса, Юа возьвылэ васькылӥм, 
Чебер дӥськутмес дӥсяса, Юа возьвылэ васькылӥм. 

Агае армиись гожтэтаз  буртчинь лемта лэзиз вал,
Со лемтаен(ы) йырсиосме ваё пуныса мынӥ, 
Со лемтаен йырсиосме ваё пуныса мынӥ.

Починька пиос лемтаме таласа басьтын(ы) туртто,
Йырси пунэтъёсме сэрттыса, гажанэ кие сётӥ.

Гажанме ӧй адӟылы ни, мукетыныз кушласькиз,
Агайлэн лэзем лемтаез киям ӧз берыктӥськы.

Нильдон одӥг арын агайме войнае ну(в)изы, 
Ожын геройлыко быриз, синьпель лемтаез но быриз. 

Юа возез гыризы, шулдыръяськонъёс быризы,
Гыркмас гынэ Миёлэн валче чылкыт вузэ Оӵе нуэ,
Гыркмас гынэ чылкыт вузэ Миёлэн(ы) валче Оӵе нуэ.

137 Удмуртиысь Кияса ёросысь Кырыкмас шурлэн удмурт нимыз. 

Улон даур

Постолэ138 нюлэс кораны ветлыкуз кылэм гурен кырӟа.

Ӵукна зар(ы)ни шунды ӝужа, шудо нунал вордӥське,
Нунал ортче, шунды пуксе, кытын ке шунды ӝужа.

Нунал бӧр(ы)сьы нунал ортче, сизьым(ы) нунал – ог арня,
Арня бӧрсьы арня ортче, куамын нунал – ог толэзь.

Толэзь бӧр(ы)сьы толэзь ортче, дас кык толэзь – одӥг ар,
Одӥг арын ныл(ы)пи будэ, мӧй калык арез пересьме.

Аръёс бӧрсьы аръёс орччо, дас пол дас – сю ар, даур,
Сю ар, даур шер мурт улэ, пересьмытозь улон секыт, 
Сю ар, даур шер мурт улэ, пересьмыса улон секыт. 

“Укмыстон вить аресозь ул”, – шуо, “сю аресозь ул”, – шуо,
Тазалыке луысал ке, сю ар соглаш улыны.

Арлэн ниль пӧртэм дыръёсыз, котькуд дырыз туж шулдыр,
Та шулдыр югыт дуннелэсь ӵыдыса люкиськод-а? 

Тау вордэм нылпиослы, вожен-вожен юрттыло,
Соос пӧлысь Роза нылылы ваньмызлэсь секыт лыктэ, 
Соос пӧлысь Роза нылылы ваньмызлэсь секыт лыктэ. 

138 Удмуртиысь Дэри ёросысь Средний Постол гурт. 

Пересьлэн ӝожтӥськонэз 

Синьёсы аӟӟон дыр(ы)я, 
Синь(ы) сузьымонозь учко.
Пыдъёсы нуон дыр(ы)я,
Пыд(ы)ёсы чидатозь мыно. 

Синьмы аӟӟемысь ке дугдӥз,
Китӥм валтӥсь уз лу ни.
Пыды мынэмись ке дугдӥз,
Нокинь нулдӥсь уз ни лу.

Пересьёслы, пе, почёт но
Пинялъёслы, пе, сюрес.
Пересьёслы почёт быриз,
Пинялъёслы сюрес вань. 

Пинял пуке кабина(й)ын,
Пересь мынэ кузовын.
Пиналъёс пуко ӝӧк сьӧрын,
Пересьёс сыло ӧс дорын.

Кинь тодэ ини азьланяз,
Оло, пунылы кылёд.
Кинь тодэ ини азьланяз,
Оло, пунылы кылёд.

Кыӵе чебер гужем куазен…

Кыӵе чебер гужем куазен кисьмам узыен-боры,
Кисьмам узыен-боры.
Эшшо ческыт, эшшо ческыт, песокен ке пӧзьтӥськод,
Песокен ке пӧзьтӥськод.

Кыӵе чебер вож возь вылын турлы-турлы сяськаос,
Турлы-турлы сяськаос.
Эшшо чебересь, йӧноесь милям вордэм(ы) нылпиёс,
Милям вордэм нылпиёс.

Кыӵе секыт вал дышыны мурт семья(й)ын улыны,
Мурт семья(й)ын улыны.
Эшшо секыт, эшшо секыт мурт нылпи борды дышон, 
Мурт нылпи бор(ы)ды дышон.

Дядяйлы 50 арес тырмонэзлы сӥзьыса 

“Нэнӥелы” кырӟанлэн гуреныз. 

Тани нош асьмеос огазьын,
Дядяе, вордӥськем нуналад.
Котькуд ар, одӥгаз ӝытазе
Тазьы ӵош пукиськом ӝӧк сьӧрад.

Ӝӧквыл тыр сионэд-юонэд –
Ужаса, тыршыса шедьтэмед.
Казакпи кадь, оло, капчиен
Уж дорад мынӥськод на весяк.

Лэсьтылэм юртъеред сандык кадь,
Вордылэм нылпиед ӧрӟи кадь.
Кисыри вылэ кисыриед,
Витьтон уд сёты, сётод сизьымдон.
Кисыри вылэ кисыриед,
Витьтон уд сёты, сётод сизьымдон.

Милемыз бурдъяса, дядие, 
Шуд сӥзид но келяд дорисьтыд.
Орччемзэ, оло, малпаса,
Туннэ нош нюромо бамъёсыд.

Уйёстэ изьытэк малпалляд
Кызьы юртъер лэсьтом шуыса.
Уйёстэ изьытэк малпалляд
Кызьы нылпи вуттом шуыса. 

Бадӟым тау вордэм дядяйлы,
Милемыз быдэ вуттэмедлы. 
Шуд но тазалык сӥзиськомы,
Туннэ витьтон арес тырмыкуд.
Шуд но тазалык сӥзиськомы,
Туннэ витьтон арес тырмыкуд.

Ой, будэтъяй, будэтъяй вал…

1987-тӥ арын гожтэм кырӟан. 

Ой, будэтъяй, будэтъяй вал веськрес гынэ бадяр кадь,
Будыса, будыса люкиськиды тылобурдо пи сяин.

Тылобурдо лобӟылэ но, ваньмыз огине пуксе,
Асьмеос бон табырезэ ку огине луом на? 

Пичи дыр(ы)яды бӧр(ы)дӥды, “анай, ноно!” шуыса,
Мон тӥледыз лӥятылӥ ал вылам нонтылыса.

Мон табырезэ бӧрдӥсько “кызьы улом?” шуыса,
Тӥ бон шедьтоды-а меда монэ лӥятыны ӟеч кылъёс?

Монэ лӥятын ӟеч кылъёс можеть тӥ шедьтоды но,
Буйгалоз на меда мынам та ӝожомем сюлэмы? 

Пуроын139 кырӟаммы

Гуртысь пересьёслэн фольклор ансамбльзылэн репертуарысьтыз. 

Кияса ёросысь Выль Тӥгырмен калыкъёс, 
Ми лыктӥмы тӥ доры шудон-серектон понна.

Кырӟалом но вералом, чабкомы но эктомы
Огиньын шулдыръяськом, ог-огмес гажаломы. 

Улмо бамъем, льӧль ымдуръем, чебер пиос но нылъёс,
Тодматӥськелэ ваче, сюан лэсьтомы валче. 
Тодматӥськелэ ваче, сюан лэсьтомы валче. 

139 Удмуртиысь Пичи Пурга ёросысь Пуро-Можга гуртлэн удмурт нимыз. 

Вӧсьнерге гур 

Армись огпол лыктӥсь Буӟӟын нуналмы,
Вае али сабыр но кароме.

Оло, но лыктоно, оло, но лыктонтэм,
Ми пинял но визьтэмъёс лыктоно кожамы.

Пидсано пидэсы, йыбыртон(ы) кымысы
Тон понна жаль ӧвӧл, Мӧнья бӧляке.

Тӥледыз но милемыз, милемыз но тӥледыз
Инь(ы)мар(ы)мы но сётылэм(ы) яратыса.

Вае милемлы ог сюмык суръёстэс,
Тау но карыса, ми кошкомы. 

Тау но тау шыддылы-нянь(ы)дылы,
Талэсь но бадӟынзэ мед сётоз Иньмармы. 

Ярашон гур 

Вае али милесьтым, ой, но сузэрмес,
Сузэръёсмес аӟӟытэк, ми ум кошке.

Сузэр(ы), сузэр(ы) шуйськом вал, сузэр шуйськом вал,
Кемалась но ӵуж куар кадь кариллямды,
Кемалась но ӵуж куар кадь кариллямды.

Та чалмадэ но бон тон марлы изияд? 
Кунь чур(ы) бырттэм(ы) йыр(ы)сибер кожад-а? 

Та йыркерттэт но бон тон марлы керттылӥд? 
Гуриё но укотуг кожад-а? 
Гуриё но укотуг кожад-а? 

Черык сектан гур 

Кузёбайын кырӟало вылэм вылькен дорын черык сектан дыръя. 

Шундӥед но ӝужалоз бергаса-бергаса,
Сьӧд бабылес пилем(ы)зэ, ой, но сэрттыса.

Ми кырӟанмес кырӟаськом вераса-вераса,
Сюлэмисьтым(ы) кайгумес, ой, но сэрттыса. 

Ми потӥськом ураме паренэсь-паренэсь,
Ог выжие пушйылэм, ой, но шашы кадь.  

Чипчирган кадь куарамы, бадяр кадь бамъёсмы,
Милям кырӟам(ы) куарамы гурт кузя шуккиське. 

Бускель бигер кышнолэн гурез140

Сари сундагач баласы ӟиль ӟиля да ашамас,
Ашамасы ашамасын, бызнын туган ташламай,
Ашамасы ашамасын, бызнын туган ташламай.

Сандугачлар кильган бызга китырлармыкан кизга,
Сыз сандугач кидык бызга бызни чыкникан сызга, 
Сыз сандугач кидык бызга бызни чыкникан сызга.

Кызлар кия кызыл ыштан бызга карасыда юк,
Казыр(ы) кызлар узьы киля барып аласыда юк,
Казыр(ы) кызлар узьы киля барып аласыда юк.

Аллар(ы)да бул, зуллярда бул вахытындан арда бул,
Вахытларын быр(ы) бул(ы)маса, киляк пышкан алма бул,
Вахытларын быр(ы) бул(ы)маса, кирак пышкан алма бул. 
 

140 Та кырӟанэз быдэсак бигер кылын быдэстэмын. 

Кузесь толалтэ ӝытъёсы…

Та гурез вӧтаз кылэм. Вӧтаз Уддяди141 кышно арганэн та гурез шудэм. 

Кузесь толалтэ ӝытъёсы укнотӥм люгыт уз пишты.
Азбар(ы)-капказь лымы луоз. Эля, тон ке шат чаклалод? 
Азбар-капказь лымы луоз. Эля, тон ке шат чаклалод? 

Липет йылъёсын но лымы луоз, мичисьсэс возьмалозы.
Быгатод на меда, Володя, липет йылэз сузяны? 
Быгатод меда на, Володя, липет вылэз сузяны? 

Тулыс жалектыса ву кошкоз, азбар-капказь вожектоз. 
Чидалод-а, Володя, Игор, атай юрттэс чаклатэк? 
Чидалод-а, Володя но Игор, атай юрттэс чаклатэк? 

Узы-боры убоёсад кулэтэм(ы) жуг-жаг потоз.
Чидалод-а меда, Розае, убоостэ урытэк? 
Чидалод-а меда, Розае, убоостэ урытэк? 

Иньвожо толэзе узыед-борыед кисьмалоз,
Чидалод-а меда, Розае, узы-боры бичатэк? 
Чидалод-а меда, Розае, узы-боры бичатэк? 

Куке но ваньды бертоды, корказьын замок ошемын луоз,
Пумитяды потӥсь уз лу, кыӵе меда луоз сюлэмды? 
Пумитяды потӥсь уз лу, кыӵе меда луоз сюлэмды? 

Арлы огпол ке но бертылод, пумитасед уз лу, замок луоз,
Чидалод-а меда, Розае, нэнэйдэ тодад вайытэк? 
Чидалод-а меда, Розае, нэнэйдэ тодад вайытэк? 

Огпол ке но нылпиёсы ваньды ӵош бертылоды но,
Корка пушкы пыроды но, шулдыр потоз-а меда? 
Корка пушкы пыроды но, шулдыр потоз-а меда? 

141 Удмуртиысь Кияса ёросысь Карамас-Пельга гуртлэн удмурт нимыз. 

Сюранай ӟеч ке но вал…

Атаезлы сӥзем кырӟан. 

Сюранай ӟеч ке но вал, атай, тыныд вазиськылӥм,
Ӝыт шудонысь пырыкумы “атай усьты” шуылӥм,
Ӝыт шудонӥсь пырыкумы “атай усьты” шуылӥм.

Котьмар киужлы усто вал, корка пушкы котьмар лэсьтӥд,
Ӝӧк, пукон, шкаф но наличник – ваньзэ лэсьтыса кельтӥд,
Ӝӧк, пукон, шкаф но наличник – ваньзэ лэсьтыса кельтӥд.

Лапас улын лэсьтӥськыкуд, ас поннад кыр(ы)ӟаса ужад,
Оже бырем(ы) кык пиёстэ, оло, кыр(ы)ӟаса верад,
Оже бырем(ы) кык пиёстэ, оло, кырӟаса верад.

Мӧйымыса нылпи вордӥд, сюдын, дӥсяны курадӟид,
Оже бырем пиёсыд понна юрттэт курыны ветлӥд,
Оже бырем пиёсыд понна юрттэт курыны ветлӥд.

Райсобесын, кышноед пинял, пинял шуыса, лэзиллям.
 Нылъёстэ судэ сёт шуыса, ӟеч кыл вераса лэзиллям, 
 Нылъёстэ судэ сёт шуыса, ӟеч кыл вераса лэзиллям.

Ожысь бертэм казакпиёслы чебер нылъёс бизизы,
Солдат кышно луыса, соос миллёнэн юрттэт басьтӥзы.

Сизьымдон аресад(ы) нильдон-витьтон иськемез пыдын лёгад.
Кунь нылъ(ы)ёсыд доры мар но со лэсьтыны ветлӥд на, 
Кунь нылъ(ы)ёсыд доры мар но со лэсьтыны ветлӥд на. 

Виль Тӥгырмен гуртлэн бераз…

Виль урамлы 60 арес тырмонэзлы сӥзьыса. 

Виль Тӥгыр(ы)мен гуртлэн бераз милям улон ураммы.
Кыдёкын(ы), палэнын шуыса, пырытэк эн кошкелэ, 
Кыдёкын(ы), палэнын шуыса, пырытэк эн кошкелэ. 

Мерттылэм но писпуосмы ураммес шулдыр каро.
Вордылэм но нылпиёсмы дорисьтымы кошкыло,
Вордылэм но нылпиёсмы дорисьтымы кошкыло.

Чик юботэм кыр бусӥе юртъеръёсмес лэсьтӥмы.
Дэмен колодец гудыса, ю(в)ыны ву поттӥмы,
Дэмен колодец гудыса, ю(в)ыны ву поттӥмы.

Улонмы туж майбыр лу(в)из, ву но газ коркаямы.
Улон гумыр вакчи кылиз, арез уг лу дугдытын,
Улон гумыр вакчи кылиз, арез уг лу дугдытын.

Милям ураммылы туэ куатьтон аресыз тыр(ы)миз.
Милемлы тямыс дасо но укмыс дасо ар(ы) тыр(ы)ме,
Милемлы тямыс дасо но укмыс дасо ар(ы) тыр(ы)ме.

Дуно, мусо гурт калыкен, нылэсь-пиесь нылпиёс,
Шудо, таза мед луоды, кема аръёс мед улоды,
Шудо, таза мед луоды, кема аръёс мед улоды.

Война дугдэмлы 30 ар тырмонлы сӥзьыса

1975-тӥ арын гуртысь пересьёслэн фольклор ансамблен малпам кырӟан, 
кудӥз сӥземын вал Бадӟым атыйкай войналэн 30 ар дугдэмезлы. 

Воргоронъёсмес келям, ми Герман войнае,
Соослэсь ужъёссэс ми асьмес ужамы,
Соослэсь ужъёссэс ми асьмес ужамы.

Милям ӧй вал трактормы, милям ӧй вал комбайнмы,
Гериен(ы) гыримы, сюрлоен арамы,
Гериен(ы) гыримы, сюрлоен арамы.

Воргоронъёсмес возьмам куамын ар ӵоже ми,
Соос ӧз бертэ ни, быризы войнае,
Соос ӧз бертэ ни, быризы войнае.

Ӝужыт(ы) гурезь бамъёсын узы-боры кисьма,
Соослэн пайёссы куар улаз куасьмылэ, 
Соослэн пайёссы куар улаз куасьмылэ.

Сьӧд нюлэс шоръёсын сьӧд сутэр кисьмалля,
Соослэн пайёссы выжияз куашкалля,  
Соослэн пайёссы выжияз куашкалля.

Лёгор агайлэн 70 арес тырмонэзлы сӥзьыса 

Аӟӟиськымон иньтые боддоре, 
Оши баӟӟым потыреттэ. 
Чеберсь, сэзесь синьёсыныд тон
Аӟӟиськод котькине, котьмае тон.
Чеберсь, сэзесь синьёсыныд тон
Аӟӟиськод котькине, котьмае тон.

Анай-атаймы кемалась ӧвӧл, 
Кышноед, нылпиед ӧвӧл.
Анай-атай нылпидэ воштыса, 
Улӥськом буре вайыса.
Анай-атай нылпидэ воштыса, 
Улӥськом буре вайыса.

Кыӵе шулдыр улэм Ож заводэд,
Ӧй тодмасал бертысал ке.
Пу коркаосыз, юртэз но ерез,
Вошто баӟӟым из коркаос.
Пу коркаосыз, юртэз-ерез,
Вошто баӟӟым из коркаос.

Туж баӟӟым ужам мотозаводэд,
Басьтэмын быдэс кварталэз.
Тонэ аӟӟонэн ялан малпаса, 
Кошкисько вӧзтӥд мон вамышъяса. 
Тонэ аӟӟонэн ялан малпаса, 
Кошкисько вӧзтӥд мон вамышъяса. 

Кикы пузаса кельтымтэ…

Апыльнапайлэн кырӟам гуреныз.

Кикы пузаса кельтымтэ, уӵы пукыса поттымтэ.
Нэнэен-атай вордӥллям, кикы сяин улыны кылим.

Виль коркасьтымы поттӥзы, пыд йыламы кельтӥзы.
Куать нылпиё анай-атай мурт дорын улыны кылим.

Секыт кайгулы чидатэк, нэнэ улонысь кошкиз.
Куать кузя вордэм нылпизэ тэльмырыны со кельтӥз.
Куать кузя вордэм нылпизэ тэльмырыны со кельтӥз.

Агайлы кызь кык арес, атаен сьӧрло кошкизы.
Апайлы дас тямыс арес, вын-сузэръёссэ утьын кылиз. 

Нянь пыжыны пизьмы ӧвӧл, апай пот пизьлэсь кӧмеч пыжылӥз.
Атаен-агаен пичи пизь вайылӥзы, шыдэ поныны шуса.

Атай бертыса, ыж гидез корка лэсьтыса кельтӥз. 
Отын ниль кузя улӥмы: апай, пичагай, Лукерья но мон.

Агай кокшиз Ож заводэ, атай кышно вылэ пыриз,
Кык пичиесьсэ нылъёссэ дораз улыны нуиз.

Зарни нянь
“Баллада о хлебе” ӟуч патриотической кырӟан гурен.

Кылъёсыз Владимир Балачанлэн, крезьгурез Виктор Захарченколэн. 

Гуртын улӥсь калык музъем возиз, вал вордӥз.
Валэн гыриз, кизиз, арлы сион дасяз. 
Иньмарлы вӧсяськиз, шуныт зорзэ куриз.
Кидысысь узьым потӥз, бусыез шулдыртӥз. 
Иньмарлы вӧсяськиз, шуныт зорзэ куриз.
Кидысысь узьым потӥз, бусызэ шулдыртӥз.

Шуныт гужем ӵоже узьым чебертӥськиз,
Шепаськиз, сюрелаз, пӧсь шундыя ӵужектӥз. 
Гужем пӧсьтолэзь вуиз, ӟегез аран дыр вуиз.
Семья сюрло кутӥз, аран удыссэ мытӥз. 

Кырым бӧрсе кырым, культо шаплы тырмиз.
Культо бӧрсьы культо, пуктосъёс йылӥзы.
Шунды ӟегез куасьтӥз, кутэсэн кутсазы.
Куролэсь люкизы, тӧлӥзы, чылкыттӥзы. 
Шунды ӟегез куасьтӥз, кутэсэн кутсазы.
Куролэсь люкизы, тӧлӥзы, чылкыттӥзы. 

Атай вукое нуиз, выль ӟегез пызь изӥз.
Шумпотэменыз вукоысь кырӟаса бертӥз.
Анай выль ӟег нянь пыжиз – ох, кыӵе ческыт зыңыз! 
Ох, кыӵе ческыт! Выль ӟег пызьлэсь пыжем ӟег нянь. 
Анай выль ӟег нянь пыжиз – ох, кыӵе ческыт зыңыз! 
Ох, кыӵе ческыт! Выль ӟег пызен пыжем ӟег нянь. 

Ӝӧк сьӧры пуксисько, чупаса сиисько.
Ӝӧк сьӧрись султӥсько, шулдырак кырӟасько.
Тодад вай, тон, пие, та зарни кылъёсыз,
Нянь ваньмызлы йыр, нянь ваньмызлы йыр.
Тодад вай, тон, пие, та зарни кылъёсыз,
Нянь ваньмызлы йыр, нянь ваньмызлы йыр.

Котькыӵе дыръёс но вал, пот кӧмеч сион дыр вал.
Тау государьмылы, калач нянен сюдэ. 
Ты запомни, сынок, золотые слова -
Хлеб всему голова, хлеб всему голова. 
Ты запомни, сынок, золотые слова -
Хлеб всему голова, хлеб всему голова. 

Ой, синьёсы…

Колошурысь Ешкеев Витальлэн гуреныз малпам кырӟанэз. 

Ой, синьёсы, синьёсы кыдёкись аӟӟиськоды вал.
Пумиськыса сяна адямиез уд тодмаське ни,
Пумиськыса сяна адямиез уд тодмаське ни.

Ой, киёсы, зарни киёсы, мар ужез но ӧд ужалэ вал,
Синьёсы уг аӟӟыло но, тӥ но уд ужаське ни,
Синьёсы уг аӟӟыло но, тӥ но уд ужаське ни.

Эх, пельёсы, котьмае ик кылӥськоды вал ук но,
Куараёсыз кылӥськоды, вераськемез уд валаське,
Куараосыз кылӥськоды, вераськемез уд валаське.

Эх, пыдъёсы, куамын-нильдон иськемез кӧня лёгады.
Ниль сю метрозь ветлӥсько, со(й)излы но шумпотӥсько,
Ниль сю мет(ы)розь ветлӥсько, со(й)излы но шумпотӥсько.

Эх, сюлэмы, семья вань(ы) д(ы)рыя чик уд мӧзмиськы вал но.
Урамын но огнам, коркаам но огнам, калыклэсь мӧзмиськод, сюлэмы,
Урамын но огнам, коркаам но огнам, калыклэсь мӧзмиськод, сюлэмы.

Эк, пинял дыр…

Эк, пинял дыр, пинял дыр,
Пинял дыр шулдыръяськон дыр вал,
Шудӥмы-серектӥмы, кыр(ы)ӟамы но эктӥмы,
Шудӥмы-серектӥмы, кыр(ы)ӟамы но эктӥмы.

Быдэ вуон вакытамы война кема кыстӥськиз,
Секыт улонлы сётӥськытэк, ӝыт шудонэ потамы, 
Секыт улонлы сётӥськытэк, ӝыт шудонэ потамы.

Пичи дыръям Маня кеч вал, будэмъям каза луи,
Ӝыт шудонэ потӥсько ке, пиос “каза” шуо вал,
Ӝыт шудонэ потӥсько ке, пиос “каза” шуо вал.

“Каза” шуисьёс пӧлын ик синьмаськисьёсыз но вал,
Аслым вазьын ӧз дӥсьтылэ, эшелы вазиськизы,
 Аслым вазьын ӧз дӥсьтылэ, эшелы вазиськизы.

Огезлы но ӧй синьмаськы, огзэ но кулэ ӧй кары,
Туж кыдёкын, сьӧрлось гуртын сабырлы эше улӥз,
Туж кыдёкын, сьӧрлось гуртын сабырлы эше улӥз.

Возьдаськонме палэнтыса, арган азьын эктылӥ,
Чигем-итэм кут гозые, пыдъёсам бигер кутъёсын,
Чигем-итэм кут гозые, пыдъёсам бигер кутъёсын.

Весь бигер кут, весь бигер кут, колоша нулдэм потӥз,
Весь гурт пиёс, весь гурт пиёс, сьӧрлосьсэ аӟӟем потӥз,
Весь гурт пиёс, весь гурт пиёс, сьӧрлосьсэ аӟӟем потӥз.

Ӵош шудэм-ужам эшъёсы кемалась ӧвӧл ини,
Будэм гуртам улӥсьёс монэ тодӥсьёс ӧвӧл ни,
Будэм гуртам улӥсьёс монэ тодӥсьёс ӧвӧл ни.

Шаплы вал, туж шаян вал, верай ке оскись уз лу ни,
Таӵе каллен кылё, кузь гумыр уло шуса ӧй малпа, 
Таӵе каллен кылё, кузь гумыр уло шуса ӧй малпа. 

Пукисько но весь малпасько…
                    

                      Кузёбай пиослэн кырӟам гуренызы аслаз малпам кырӟанэз. 

Пукисько но весь малпасько, мар каром али шуисько.
Пукыса туж-туж жадисько, маро меда кароно? 
Весь пукыса туж жадисько, маро меда кароно? 

Мар ке но ужа вылэм но, ужан уг быгатӥськы.
Киуж ке но ужа вылэм, синьёсы ляб адӟыло.
Киуж ке но ужа вылэм, синьёсы ляб адӟыло.

Пичиен(ы)-пичиен(ы) шул(ы)дыр иньтӥёсыз адӟылыса ветлы вылэм.
Котьмае но адӟы вылэм но, пыд(ы)ёсы уг(ы) мыныло. 
Котьмае(й) адӟыса ветлы вылэм, пыд(ы)ёс кыдёке уг нуо.

Нуналлы быдэ урам пумозямы ветлӥсько,
Соизлы но тау карисько, озьы но быгатысал на ке. 
Соизлы но тау карисько, озьы но быгатысал на ке. 

Арган шудын пельпум уг чида, домбро шудыны чырты уг чида.
Пичи тырисьтым дышысал ке, усто арганьчи луысал.
Пичи дырисен шудысал ке, усто арганьчи луысал. 

Бускель бигер кышнолэн гурез142

Эк, яш чагым, яш чагым, яш чагым, мотор чагым.
Су буйында гатау тугыль, якырак ярмай чагым. 
Су буйында гатау тугыль, ягырак ярмай чагым.

Эк, пинял дыр, пинял дыр, пинял дыр – туж чебер дыр. 
Вудур бадьлэн куарез ӧвӧл, куар потоз, пинял дыр уз берыктӥськы. 
Вудур бадьлэн куарез ӧвӧл, куар потоз, пинял дыр уз берыктӥськы. 

Уськан чакта, уськан идык, талтырмаларга кедык.
Усьып ӟиткаш таралыштыш куш балалары кедык. 
Уськан чактын таралыктыш куш балалары кедык. 

Будӥмы вал, будӥмы вал, ог выжи(й)ысь будэм бадь кадь.
Быдэ вуса таралӥмы, тылобурдо пи сяин. 
Быдэ вуса таралӥмы, тылобурдо пи сяин. 

Атэйда карга гандыр, анэйда карга гандыр. 
Узь баласын ниг каргасын? Усь вакытын булма гандыр. 
Узь баласын ниг каргасын? Усь вакытын булма гандыр. 

Атай но меда каргам, анай но меда каргам? 
Ас нылпидэ марлы каргалод? Ас шудэд вылымтэ, дыр. 
Ас нылпидэ марлы каргалод? Ас шудэд вылымтэ, дыр. 

Туксан биш индэ, туксан биш индэ, талды индэ утмагын.
Утып китты ӟырлат бийып, уйнап кульып шатланып йырган чагым.
Утып китты ӟырлат бийып, уйнап кульып шатланып йырган чагым.

Укмыстон вить ини, укмыстон вить, жади ини нелькыса.
Даур ортчиз, кырӟай, эктӥ, шаплы мынон дыр ортчиз.

142 Татын бигер но удмурт кылын кырӟамын. 

      Бускель бигер кышнолэн гурез143

Алларда бул, зуллярда бур
Вакытын(ы) быльын барда бул.
Быр вакытларын булмаса  
Кирек пышкан алма бул. 
Быр вакытларын(ы) булмаса  
Кирек пышкан алма бул. 

Гуль но лемлет сяська но луоз,
Шудэд ке луиз, котьмар луоз.
Одӥг шудэд ӧз ке луы,
Пыжем яблок но луоз. 
Одӥг шудэд ӧз ке луы,
Пыжем яблок но луоз. 

143 Бигер но удмурт кылын кырӟамын. 

Кузёбайёслэн лекрутэз юмшатон гурзы

Кузь урам но, ой, кузя ук, мынон но, ой, сяин,
Уз сюр(ы) меда пырылыны али ке но пась капка? 

Пырылыны пась капкаос мар(ы)лы но уз сюры? 
Нарош гынэ вералляськом али ке но со кылмес.

Усьтоз ини, усьтоз ини ӵогаллям но ӧсъёссэ,
Ӝуатоз ини, ӝуатоз ини семилейной лампазэ. 

Татчы гынэ уд пырылы, кытчы но пырылод? 
Уд ведь шӧдты, уд ведь шӧдты таослэсь но ӟечъёссэ.

Ӟеч муртъёслэн(ы) ӝӧк сьӧръёсаз пуксьылэм но бере,
Ӟеч кылъёсыз вералляса пукылыны кулэ, дыр.

Оломар но сиём(ы)-ю(в)ом(ы) шу(в)ыса ӧм пыре,
Одӥг шорем нянь(ы)ёстэс шори сиём шуса пырим.
Одӥг шорем нянь(ы)ёстэс шори сиём шуса пырим.

Починькаослэн144 лекрут гурзы

Вуж кор(ы)калэн шырлык вылаз домброе кыле, шудэлэ.
Мон та уез дорын уг кӧл, валесэ кыле, кӧлэлэ.
Мон та уез дорын уг кӧл, валесэ кыле, кӧлэлэ.

Анай, самавардэ эн пукты, мынам(ы) сотэк кӧты тыр.
Анай, валесме тон эн(ы) вальы, мон туннэ дорын уг кӧл.
Анай, валесме эн вальы, мон туннэ дорын уг кӧл.

Вае мыным зарни молот, вае мыным азвесь уксё,
Вае мыным буртчинь лемта – мумыкоре чук шукко. 
Вае мыным буртчинь лемта – мумыкоре чук шукко.

Та шуккылэм но чукъёсме бертытозям возелэ,
Пуксьылэм(ы) но тузонъёссэ тылӥёсын шуккелэ.

Кыткы, атай, пар валыёстэ, усьты, анай, капкадэ,
Ми кошкомы табырезэ жиңгыртӥсь ез сюрестӥ,
 Ми кошкомы табырезэ жиңгыртӥсь ез сюрестӥ.

Эн вунэты вож турымез, эн вунэты сяськазэ,
Эн вунэты тон милемыз, ум вунэтэ ми тонэ.

Тау, анай, тау, атай, таза вор(ы)дылэм(ы)дылы,
Таза, чырккем быдэтэмдылы, армилы мынын ярай, 
Таза, чырккем быдэтэмдылы, армие мыныны ярай. 

Из казарма, ой, азьёсы салдат потэм шудыны,
Синьмыз бер(ы)тон сюрес вылын, ачиз эксэй ки улын,
Синь(ы)мыз бер(ы)тон сюрес вылын, ачиз эксэй ки улын.

Из казарма, ой, азьёсын вуэз ке луысал, пыласькысал.
Ог(ы) нунал но ӧй улысал, сюй ултӥ сюрес луысал ке.

Из казарма из выжо но, соин отын из дуно.
Оломар но ужасал но, мынам пинял йыр(ы) дуно.

144 Удмуртиысь Кияса ёросысь Нижняя Малая Салья гуртлэн удмурт нимыз. 

Балалайка-домбыро 

Балалайка-домбыро кинь меда сое шудэ?
Быгатыса, быгатытэк Марья домбыро шудэ,
Быгатыса, быгатытэк Марья домбыро шудэ.

Балалайка-домбыро кинь меда азяз эктэ? 
Телевидение ветлэ, ку пересьёс эктӥзы,
Телевидение ветлэ, ку пересьёс эктӥзы.

Балалайка-домбыро кинь меда вӧзаз кыр(ы)ӟа?
Ачиз ик лушкем шудэ но, ачиз ик лушкем кыр(ы)ӟа,
Ачиз ик лушкем шудэ но, ачиз ик лушкем кыр(ы)ӟа.

Арганьчи но кырезьчи 

Арганьчи но кырезьчи кинь меда сое шудэ? 
Быгатыса, быгатытэк Марья арганэн шудэ,
Быгатыса, быгатытэк Марья арганэн шудэ.

Арганьчи-кырезьчи кинь меда азяз эктэ?
Галяен но Надяен куке соку эктыло, 
Галяен но Надяен куке соку эктыло.

Арганьчи-кырезьчи кинь меда вӧзаз кырӟа? 
Ачиз ик лушкем шудэ но, ачиз ик лушкем кыр(ы)ӟа,
Ачиз ик лушкем шудэ но, ачиз ик лушкем кыр(ы)ӟа.

Жажык ветлэ пастухын…

Кузёбайысь пиосмуртлэн гуреныз аслаз малпам кырӟанэз. 
Нырысетӥ куплетэз Кузёбайысь пиосмуртлэн. 

Жажык ветлэ пастухын ӝужыт гурезь йылъёстӥ,
Мон ветлӥсько куно(й)ын ӝӧк сьӧрисен ӝӧк сьӧртӥ.

Урам кузя мынӥсько, укноосы учкисько,
Кинь ке уз мичиськы-а, пырыны уз косы-а? 

Нокинь но уг мичиськы, нокинь пырын уг косы.
Пырын косӥсь ке лусал, пырыса ӟабыльтысал.

Азьлане вамыштӥсько, урамын кык пуныос,
Соос монэ тодмало, мон шоры уг утыло. 

Урам пуме кинь ке но велосипедэн лыктэ,
Пуны бызьыса мынӥз, ураме пырыны уг лэзь.

Чаль, кучае, мон доры лыктӥсез пырыны лэзь,
Куча мон доры лыктӥз, пияш ураме пыриз. 

Эшез доры со дугдӥз, мон но со доры мынӥ,
Пияшен тодматӥськи, кинлэн нуныкез тодӥ.

Городын улӥсь нуныкъёс гужем гуртамы лыкто,
Гурт пиосын эшъясько, куспазы тупаса уло.

Пи кошкиз лыктэм сюрестӥз, мон но ас дорам бертӥ,
Одӥг эше лусал ке, огшап урамын пукысал.

Эк, сюресъёс…

Колошурысь Ешкеев Витальлэн гуреныз 
малпам кырӟанэз. 

Эк, сюресъёс, кузь сюресъёс, кудпала но уг мыно.
Котькуд пала мынӥсь сюресэз кӧня пыдын лёгамы.
Котькуд пала мынӥсь сюресэз кӧня пыдын лёгамы.

Улон ог иньтӥяз уг сыл, улон азьлане мынэ.
Милям гуртамы но каллен, каллен асфальт сюрес матэктэ. 
Милям но гуртмылы матэ каллен асфальт сюрес матэктэ. 

Эй, анае, эй, атае, номыр ӟечез ӧд адӟе.
Пиосы, эмеспиёсы монэ машинаен нулдо.
Пиосы, эмеспиёсы монэ машинаен нулдо.

Вольыт асфальт сюрес вылтӥ машина шыр гынэ нуэ.
Кӧки(й)ын кадь веттаськыса, машинаен мыноно. 
Кӧки(й)ын кадь веттаськыса, машинаен мыноно. 

Нуналлы быдэ калыкъёс ӵукна ужаны кошко.
Ӵуклы быдэ вань калыклы шудо, вольыт сюрес сӥзисько.
Ӵуклы быдэ вань калыклы вольыт, шудо сюрес сӥзисько.

Гуртмы улоз на меда…

Кылбур но пӧрмоз меда но, кыр(ы)ӟан но пӧрмоз меда? 
Верано кыл(ы)ёсме вераны быгато меда? 
Верано кыл(ы)ёсме вераны быгато меда? 

Урам пуме потӥсько, котыр улосэз учкисько.
Котыр улос шул(ы)дыр, огезлы кӧт уг тыр.

Шул(ы)дыр(ы) гуретыса тракторъёс бусыез уг гыро,
Нянен(ы) сюдӥсь музъем вылэ нюлэс будэ.

Ӝытэз-ӵукен ферма палась мотор куара уг кылӥськы,
Тыр(ы)шись киёсын лэсьтэм гидьёс куашкало.

Колхоз быриз, гурт калык ужтэк кылиз,
Кинь кытчы быгатэ, отчы ужаны ветлэ.

Коркалы быдэ вить но куать нылпи вор(ы)дӥм, будэтӥм.
Ныл(ы)пиёсмы кошкизы, анайёс оген(ы) кылим, 
Нылпиёсмы кошкизы, анайёс оген кылимы. 

Оген кылем анайёс песяй, ӵужанай луимы.
Соос улонысь кошко, юртьёс ворсасько.

Урам(ы)лы но быдэ шул(ы)дыр ныл(ы)пи куара уг кылӥськы.
Пинялъёс городэ кошко, нуныкъёс отын будо,
Пинялъёс городэ кошко, нуныкъёс отын(ы) будо.

Гур(ы)тын улӥсь кал(ы)к(ы)мы кулэсме но кулэсме,
Та шул(ы)дыр Тӥгыр(ы)мен гуртмы улоз на меда? 
Та шул(ы)дыр Тӥгыр(ы)мен гуртмы улоз на меда? 

Атайлэн гурез 

Атаез куноосты куноякуз та гурен кырӟа вылэм. 

Яратӥсько чай юыны чечиен, сакырен,
Яратӥсько туганъёсын вал(ы)че улын,
Яратӥсько туганъёсын вал(ы)че улын.

Тӥ уд куштэ милемыз, ми (й)ум куштэ тӥледыз.
Тӥ куштоды кожаса, ми кур(ы)даськом, 
Тӥ куштоды кожаса, ми кур(ы)даськом.

Улмоен но ӝыӊинь ук, ул(ы)мо сиён(ы) палэсэ.
Мынам ӧй вал си(й)ыны эсэспе,
Мынам ӧй вал си(й)ыны эсэспе.

Иськемен но ӝыӊинь ук, яратон туганэ,
Мынам ӧй вал люкиськыны эсэпе,
Мынам ӧвӧл люкиськыны эсэпе.

Тӥледын но милемыз, милемын тӥледыз
Яратыса сётылэм Инь(ы)мармы,
Яратыса сётылэм Инь(ы)мармы.

Надёжа сюранайлэн гурез 

Бигер гур.

Машиналэн(ы) погылянэз мар(ы)лы тямыс луым(ы)тэ? 
Та дуннелэн ырахатэз мар(ы)лы тэгыз(ы) луым(ы)тэ? 
Та дуннелэн ырахатэз мар(ы)лы тэгыз(ы) луым(ы)тэ? 

Узы-боры пуд(ы) выжие выдыса изись вань(ы) меда? 
Мон(ы) тӥледыз весь малпасько, монэ малпась вань меда? 
Мон(ы) тӥледыз весь малпасько, монэ малпась вань меда? 

Улмопуэ тубысал но, улмоез йӧтэ пельпуңам.
Туган(ы) доры мынысал но, возьытэз лыктэ баң вылам,
Туган(ы) доры мынысал но, возьытэз лыктэ баң вылам.

Ӵукна султӥ, вулы мынӥ, вож ведраме кутыса,
Карнан(ы) пуңам уӵы пуксиз, мар адӟонэ вань меда? 
Карнан(ы) пуңам уӵы пуксиз, мар адӟонэ вань меда? 

Баӟӟын агайлэн гурез 

Котырес кыралын котырес кузьыли муӵ, котыраз боры сяськаез.
Бориез кисьмалоз, бичасез уз лу, мынэсьтым мӧзмемме тодӥсь уз лу. 
Бориез кисьмалоз, бичасез уз лу, мынэсьтым мӧзмемме тодӥсь уз лу. 

Бибыль-бибыль бубие но куасам сирпу букое.
Дауре ортче, кадыре быре куро уӵыс калъёсын. 
Дауре ортче, кадыре быре куро уӵыс калъёсын. 

Узӥен-бориен Кам(ы)дур сутэрез, юри ке ӧд мыны, ку бичалод? 
Тӥ яратон туган(ы)ёсын, юри ке ӧд мыны, ку адӟиськод? 
Тӥ яратон туганъёсын, юри ке ӧд лыктэ, ку адӟиськод?  
 
Ми вадьсӥсь ву эн омыртэ, ву ӝутыса эн сылэ.
Ми кыдёке, ой, кошкыку, бермес учкыса эн бӧр(ы)дэ. 
Ми кыдёке, ой, кошкыку, бермес учкыса эн бӧр(ы)дэ. 

Ӵуж но дӥсяй, бездылӥз но, вож но дӥсяй, бездылӥз.
Берпумъёссэ лыз дӥсяй но, ортчиз пинял дауре.
Берпумъёссэ лыз дӥсяй но, ортчиз пинял дауре.

Виль Тӥгырменӥсен Гыркмас дорозь

Гуртмы нюлэс дурын сылэ, урамись нюлэскы пыроно. 
Гуртмы вӧзӥсь нюлэскын кинез но, маиз но ӧвӧл. 

Узыез но бориез, ягмульы, кудымульы, 
Сутэрез но, эмезез но, уно пӧртэм губиёс.

Писпу улвайёс вылын пӧртэм тылобурдо куара. 
Музъем вылтӥ, сюрес вамен венё ӵушъял питыра. 

Ческыт зыңо пужым нюлэс делянкаё-делянкаё. 
Кияса шур дуре вуэмез шӧдоно ик ӧвӧл. 

Кияса шурез потыса, сяськаё пичи возь кыр. 
Сюро-ваё чебер сюро куддыр койыкъёс ортчо. 

Кузь пыросегез пырыса, пипуос шильыр каро. 
Оло, куспазы верасько, оло, монэ серекъяло. 

Кузь нюлэс сюресэз потон сяин, котькыӵе иньтӥез вань. 
Нюро иньтӥе вуиськод ке, урдэстӥз потын луэ. 

Мошкинь кыре потыса, Гыркмас шур дуре вуытэк, 
Кык туриос котьку ик но тыпыр-тапыр эктыло. 

Быдӟынэсь пудъёсынызы музъем вылэ топ! лёго. 
Бурдъёссэс чебер вӧлъяса, тюрли-тюрли кырӟаса. 

Дасо иськем нюлэсэз потытозь, ӧжыт адӟоно. 
Та нюлэс шыкыс ваньбурез ваньмылы утьыны кулэ. 
Та нюлэс шыкыс ваньбурез ваньмылы утьыны кулэ. 

Гыркмас шурез потыса, нош ик нюлэстӥ потоно. 
Тур шудонэ потэм бере, Неннюкозь иськем мыноно. 


